
Ержан ҚОЖАС,
«Сыр бойы»

Жолсапар реті Жалағашқа да жетті. Аймақ тарихында айрықша орны бар ауданның жөні 
бөлек. Биыл облыстың 85 жылдығы болса, мерейтойдың келесі кезегі ауданның еншісінде. 

Ол келер жылы тойланады. 
Өріске малы толып, Жер-ананы емген ел арғы ата-бабаларының қаны мен тері сіңген 
туған жерді кие тұтады. Бейнеттен береке тапқаны да сол киелі жерге деген құрметке 

байланысты.
	 Облыстың құрылу тарихы 1938 жылы басталса, Жалағаш ауданы 1939 жылы 

құрылыпты. Сол жылдың 17 қазанында Қазақ ССР Жоғарғы кеңесі Президиумының 
жарлығы нәтижесінде Сыр бойында осылайша жаңа әкімшілік аймақ пайда болды. 

Ал аудан құрылмай тұрып...

«Шегіртке де Аламесек 
деп ұшады»
Ел арасында осындай сөз бар. Өйткені, 

Жалағаш ауданы құрылмай тұрып, Ала-
месек елді мекені 1925 жылы болыстық 
атқару комитеті, ал 1928-1930 жылдары 
аудан орталығы еді. Негізгі іргесі ХІХ 
ғасырда қаланыпты. Жанында өзімен ат-
тас көл де болған. Жері де, жайылымы да 
келіскен ел аң-құсы мен балығын аулап, 
халқы қоңды күй кешкен. Ал деректер-
де Қазалы, Төрткүл, Шымбай уездерінің 
саудагерлері мұнда жиі жәрмеңке 
өткізгенін, жер-жердегі халық қатынасы 
жақсы дамығанын айтады. Базарлаған 
жұрттың Аламесекке көп келетіні де 

сол. Тақырыпшада көрсетілгендей, ел 
аузындағы «шегіртке де Аламесек деп 
ұшатыны» осындағы құж-құж қайнаған 
тіршілікті меңзеп тұрса керек.

Бүгінде көне орны қалған Аламесек 
Жалағаштан 45 шақырым жерде жатыр. 
Уақытында 44 ауылдық кеңес қараған 
аудан орталығында қазақтардан бөлек, 
өзбек, ноғай, т.б. ұлт өкілдері тұрған. 
Аудан орталығы болып тұрған кез-
де мектеп, интернат, пошта, аурухана, 
кітапхана, клуб, астық қабылдау пункті 
жұмыс істеді. Аламесек машина-трактор 
станциясы да ұйымдастырылыпты. Кейін 
Аламесек көліне құятын су арналары 
бөгеліп,  табаны құрғаған соң бұл жақтан 
ел еріксіз көшкенге ұқсайды.

ЖАЛАҒАШ: 
ЖЕРІ ЖОМАРТ, 
ЕЛІ БАҚУАТ

Бір қарағанда көрсеткіш 
көңіл қуантады. Ел экономи
касының нығайғаны, ұдайы 
тұрақты өсім көрсеткені жақсы. 

Дегенмен, бұл жаңалыққа 
кереғар мәліметтер де бар. 
Мысалы, өткен айда Ұлттық 
статистика бюросының жа

риялаған зерттеу нәтижелері 
бойынша биылғы жылдың 
екінші тоқсанында елдегі кедей
шілік деңгейі 5,1% көлемінде 
белгіленген. Бұл көрсеткіш 
бірінші тоқсанда 4,8%-ды 
құраған еді. Сондай-ақ, Ranking.
kz мәліметінше, Қазақстанда 
ең төменгі күнкөріс деңгейінен 
төмен табыс табатын бар 177,8 
мың үй шаруашылығы бар, бұл 
өткен жылмен салыстырғанда 
9,4%-ға артық. Басқаша айт
қанда, ел экономикасы өс
кенімен, халық кедейленіп 
жатыр.

Теңсіздікті таразыламай, 
тұрақты даму жоқ

Сенім грамоталарын Швей-
цария Конфедерациясының 
елшісі Салман Бал, Литва Рес
публикасының елшісі Эгидиюс 
Навикас, Чех Республикасының 
елшісі Павол Шепеляк, Үндістан 
Республикасының елшісі На-
гендра Прасад, Иордания Ха-
шимит Корольдігінің елшісі 
Хамза Махмуд Юсеф Әл-Омари, 
Нидерланд Корольдігінің елшісі 
Николаас Якоб Схермерс, 
Қасиетті Тақтың Қазақстандағы 
апостолдық нунциі Джордж 
Джордж Панамтундил, Слове-
ния Республикасының елшісі 
Дарья Бавдаж Курет, Уганда 
Республикасының елшісі Мо-
зес Каваалууко Кизиге, Гана 
Республикасының елшісі Лесли 
Ача Опоку-Уаре, Шығыс Уругвай 
Республикасының елшісі Даниель 
Рубен Кастильос Гомес, Эфиопия 

Федеративтік Демократиялық 
Республикасының елшісі Адем 
Мұхаммед Махмуд, Дания 
Корольдігінің елшісі Якоб Хен
нингсен, Непал Федеративтік 
Демократиялық Республикасы
ның  елшісі Милан Радж Туладхар 
тапсырды.

Мемлекет басшысы дип
ломаттарға еліміз БҰҰ Жар
ғысының мақсаттары мен қағи
даттарына негізделген әділетті 
әлем орнату тәртібін жақтай
тынын айтты.

– Қазақстан елдің қауіп
сіздігі мен орнықты дамуын 
қамтамасыз етуге бағытталған 
бейбіт сыртқы саясат жүргізеді. 
Біз сіздердің мемлекеттеріңіз
бен өзара тиімді, достық қарым-
қатынастарды кеңейтуге және 
нығайтуға мүдделіміз, – деді 
Президент.

Қасым-Жомарт Тоқаев Қа
зақстанның экономикалық 
даму тұрғысынан келешегі  
зор екенін, елімізді әлемдік 
экономиканың маңызды бөлі
гіне айналдыру үшін барлық 
мүмкіндікті жасайтынын атап 
өтті.

– Еліміз – Орталық Азия 
өңіріндегі экономикасы ең 
дамыған мемлекет. Бірақ біз 
мұнымен тоқтап қалмаймыз. 
Экономикамызды одан әрі 
орнықты дамыту үшін бар 
күш-жігерімізді жұмсаймыз, – 
деді Мемлекет басшысы.

Президент салтанатты рәсім 
соңында елшілерді Қазақстан
дағы дипломатиялық мис
сиясының ресми түрде баста-
луымен құттықтап, екіжақты 
ынтымақтастықты одан әрі 
нығайту ісінде табыс тіледі. 
Қасым-Жомарт Тоқаев сенім 
грамоталарын тапсырған ел
шілер мемлекеттерінің басшы
ларына ізгі тілегі мен сәлемін 
жолдады.

Сенім грамоталарын 
тапсырды

«Ақорда» резиденциясында он төрт мемлекеттің төтенше және 
өкілетті елшілерінің Президент Қасым-Жомарт Тоқаевқа сенім 

грамоталарын тапсыру рәсімі өтті.

Мұғалімдер күніне орай об-
лыс әкімі Нұрлыбек Нәлібаев 
педагогтерді төл мерекемен 
құттықтап, аймақ дамуына, 
өскелең ұрпақ тәрбиесіне қос
қан үлестері үшін ұстаздарға 
алғыс білдірді.

Н.Бекежанов атындағы дра-
ма театрында өткен мерекелік 
іс-шарада ардагер ұстаз Әлима 
Әбдіқалықова Қызылорда об
лысының Құрметті азаматы ата-
нып, «Орта білім беретін үздік 
ұйым» облыстық байқауының 
жеңімпазы Ә.Мүсілімов атын
дағы №101 мектеп-лицейге 34 
млн теңге табысталды.

– Мемлекет басшысы 

Қасым-Жомарт Кемелұлы өз 
Жолдауында «Болашаққа жол 
сілтейтін мұғалімнің еңбегін 
лайықты бағалау – маңызды 
міндет» деп ерекше атап өтті. 
Бүгінгідей өзгерістерге қадам 
басқан уақытта жас ұрпаққа са-
палы білім беріп, тәрбиелеуде 
ұстаздардың еңбегі ерек-
ше, мәртебесі биік. Мемлекет 
басшысының бастамасымен 
қолға алынған «Жайлы мек-
теп» ұлттық жобасы аясында 
өңірімізде 100 млрд теңгеге 
12300 орындық 21 мектеп са-
лынуда. «Білімді қолдау қоры» 
есебінен 7,9 млрд теңгеге фи-
зика-математика бағытындағы 

мектеп-интернат құрылысы 
қарқынды жүргізілуде. Жаңа 
оқу жылында Қызылорда қала
сындағы 4 іргелі мектептің жа-
нынан қосымша ғимараттар 
пайдалануға берілсе, «Бәйтерек» 
шағын ауданы тұрғындары 
асыға күткен 600 орындық жаңа 
мектеп бүгін салтанатты түрде 
ашылып, ел игілігіне табыстал-
ды, – деді Н.Нәлібаев.

Салтанатты кеште облыс 
әкімі ұстаз ұғымы мен ұлағатын 
ұлықтап, қадірі мен қасиетін 
құрметтеу парызымыз екенін, 
мұғалімнің жағдайын жасап, 
мәртебесін көтеру басты міндет 
болуы керектігін айрықша атап 
өтті.

– Ыбырай Алтынсарин «Мен 
үшін мұғалім бәрінен де қымбат, 
мұғалім – мектептің жүрегі» 
– деп ұстаздардың қоғамдағы 
орнын ерекше атап өткен. 
Ұстаздың тәлімін алған шәкірт 
ретінде менің де мәртебелі 
мамандық иелеріне деген 
ықыласым ерекше. Әсіресе, сала 
ардагерлеріне ризашылығымды 
білдіремін.

ҰСТАЗ – ҰЛТТЫҢ КӨРКЕМ КЕЛБЕТІ
Мәртебелі мамандық иелері марапатталды

«Осы замандағы жан таңырқарлық нәрсенің бәрі де ғылыммен 
табылған. Адам баласын көкте құстай ұшқызған, суда балықтай 

жүздірген – ғылым. Дүниенің бір шеті мен бір шетіне шапшаң хабар 
алғызып тұрған – ғылым, от арба, от кемелерді жүргізген – ғылым». 

Иә, ұлт ұстазы Ахмет Байтұрсынұлы бір ғасыр бұрын осылай деп 
жазып қалдырған екен. Алып-қосарымыз жоқ. Ұлт руханиятының 
шырақшысы болып жүрген білім майданының батырлары қай за-

манда да құрметке лайық екені даусыз.

Айдар САЙЛАУОВ,
«Сыр бойы»Sb

Мемлекет басшысы Қасым-Жомарт Тоқаев қыркүйектегі 
кезекті Жолдауында ел экономикасының негізгі бағыттары 

бойынша көрсеткіштер өскенін, былтыр Қазақстанның жалпы ішкі 
өнімі 104 триллион теңге болғанын атап өтті. Оған қоса, елімізге 

28 миллиард доллар тікелей шетел инвестициясы тартылған. 
Бұл – рекордтық көрсеткіш. Тағы бір айта кетерлігі, өткен айдың 

ортасында ҚР Ұлттық экономика министрлігі биылғы қаңтар-
тамыз айларында Қазақстанның жалпы ішкі өнімі 4,9% өскенін 

хабарлады.

«Теңіздей тебірендім, 
тербедің...»

Биболат СӘТЖАН,
«Сыр бойы»Sb

– Сыр елі – ерте заман
нан-ақ таланттардың киелі 
мекені. Сырда туып, атын 
күллі Алашқа танытқан да-
рын иелерінің қатарында 
ақын Шөмішбай Сариев 
ағамыздың орны ерекше. 
Мемлекет басшысы Қасым-
Жомарт Кемелұлы Тоқаев 
ағамыздың көзі тірісінде-

ақ «ол – өзіндік өлең өрнегі 
арқылы ел құрметіне бөлен
ген қаламгер» деп баға берген 
болатын, – деді Н.Нәлібаев.

Аймақ басшысы ақын 
шығармашылығына кеңінен 
тоқталып, оның қазақ руха
ниятының  бесігі  болған   бір 
ғана Алматыға арнап 100-ге 

жуық өлең жазғанын атап 
өтті.

– Ақынның еңбеккештігі, 
тез сезініп, жылдам шешім 
қабылдап, оны қорыта білу 
қасиеті көптеген ақындарға 
үлгі болды. Қазақ ақындары
ның ішінде әнге ең көп сөз 
жазған ақын да Шөмішбай   
Сариев   ағамыз    болатын.   
Сыр жұрты осындай өз пер
зенттерін құрмет тұтып, 
еңбегін ешқашан ұмытпайды. 
Дарынды тұлғаның өнегелі 
өмірін ұрпаққа насихаттап, 
қазынасын алтын қорда сақ
тайды. Алдағы уақытта да 
жастардың бойына рухани 
қуат беретін ақиық ақын 
Шөмішбай Сариевтің шы
ғармашылығын насихаттай 
береміз, – деді облыс әкімі.

Биболат СӘТЖАН,
«Сыр бойы»

Н.Бекежанов атындағы қазақ академиялық музы
калық-драма театрында ақын, Қазақстанның еңбек сіңірген 

қайраткері Шөмішбай Сариевтің шығармашылығына арналған 
«Теңіздей тебірендім, тербедің...» атты еске алу кеші өтті. 

Оған ақынның жары Жұмакүл Сариева, ұлы, Қазақстан Респу-
бликасы Президенті Кеңсесінің басшысы Бақытжан Сариев 
және немерелері қатысты. Облыс әкімі Нұрлыбек Нәлібаев 
кеш қонақтарын құттықтап, ақынның ел мәдениетіне қосқан 

зор үлесін атап өтті.

Биболат СӘТЖАН,
«Сыр бойы»Sb

e-mail: syrboyi@yandex.kz          /          www.syrboyi.kz

ҚЫЗЫЛОРДА

ҚАЗАЛЫ

ШИЕЛІ

ЖАҢАҚОРҒАН

ОБЛЫС ӘКІМДІГІНДЕЖАҢА НЫСАН

Осы кезге дейін қаламызда бір 
ғана «Оқушылар үйі» болса, енді биыл 
«ҚазГерМұнай» компаниясының де­
меушілігімен 350 орындық замана­
уи үлгідегі «Оқушылар сарайының» 
құрылысы басталады. Бұл білім ор­
дасы озық ойлы, өнерге құштар, 
спортқа бейім дарынды балалардың 
шамшырағын жағатын болады. Оған 
қоса «Саутс-Ойл» компаниясының 
демеушілігімен Сырдария өзенінің 
сол жағалауынан биыл музыкалық 
колледждің жаңа ғимаратының 
құрылысын бастаймыз.

Ауылдық елді мекен балалары үшін 
900 орындық 4 мектепті осы жылы ел 
игілігіне табыстаймыз. Сондай-ақ, 
биыл бала тасымалы мәселесі де ше­
шімін тапты. Жаңа үлгідегі 30 авто­
бус шалғайдан қатынайтын оқушы­
лардың игілігіне қызмет етуде. 

Ұлттық тәрбие мен заманауи 
білімді бір-бірімен ұштастырып, 
білімді ұрпақ тәрбиелеу – ұстазға 

жүктелген абыройлы міндет! Бар­
ша ұстаздар қауымын төл мереке­
леріңізбен тағы да құттық­
таймын! Дендеріңізге саулық, 
отбасыларыңызға амандық, еңбек­
теріңізге толағай табыс тілеймін!

Еліміз еңселі, Тәуелсіздігіміз мәңгі 
болсын, – деді Нұрлыбек Машбекұлы.

Мерекеде Сыр елінің үлгілі ұстаз­
дары ҚР Оқу-ағарту министрлігі мен 
облыс әкімінің марапаттарына ие 
болды. Е.Әуелбеков атындағы да­
рынды балаларға арналған №4 об­
лыстық мектеп-интернатының 
мұғалімі Әсемкүл Жақсылықова «Қа­
зақстанның еңбек сіңірген ұстазы» 
құрметті атағымен марапатталса, 
педагогтердің бірқатары ҚР Оқу-
ағарту министрлігінің «Еңбек ар­
дагері», «Білім беру ісінің құрметті 
қызметкері» құрметті атағын, Құрмет 
грамотасын, «Орта білім беру ісінің 
үздігі» құрмет дипломын, облыс 
әкімінің Алғыс хатын алды.

Салтанатты кеш жергілікті өнер­
паздардың концертіне ұласты.

«Сыр медиа» ЖШС 2023 жылғы 
5 қарашаға тағайындалған 

аудандар әкімдерінің пилоттық 
сайлауына орай үгіт-насихат 
материалдарын облыстық 

«Сыр бойы» газетіне орналастыру 
бойынша өз қызмет құнын 

ұсынады

Облыстық «Сыр бойы» газеті 1929 жылдың 1 
шілдесінен шығады. Газет форматы А2, D2. Бірінші 
және соңғы беттер түрлі-түсті. Шығарылымы 
аптасына үш рет: сейсенбі, бейсенбі, сенбі күндері. 

Таралымы – 22554 дана.  
Газеттің бір шаршы сантиметрінің құны 

ҚҚС қоса есептегенде:
бірінші бетте орналастыру – 500 теңге;
ішкі беттерде орналастыру – 250 теңге;
ең соңғы түрлі-түсті бетте – 300 теңге.

***
syrboyi.kz ақпараттық агенттігіне (сайт) 

үгіт-насихат материалдарын орналастыру 
бойынша баға ұсынысы (ҚҚС қоса есептегенде): 

1. Пробелді қоса алғанда 3000 белгіге дейінгі 
мақала + 3 фотоға дейін – 28000 теңге, әр қосымша 
белгіге 15 теңге қосылады, әр қосымша фото – 200 
теңге. 

2. Баннер 200 х 1180 рх – 33600 теңге (1 апта), 
4800 теңге (1 күн);

400 х 800 рх – 28000 теңге (1 апта), 4000 теңге 
(1 күн).

Төлемі үгіт материалдарын орналастыру 
үшін жасалған келісім-шарт бойынша ұсынған 
төлем шоты негізінде 5 (бес) жұмыс күнде жүзеге 
асырылады.

Үгіт-насихат материалдары демалыс және 
мереке күндерінен басқа 2023 жылғы 10 қазан 
күні сағат 18.01-ден бастап 2023 жылдың 4 
қараша күні сағат 18.00-ге дейінгі аралықтағы 
шығарылымдарында жариялануына байланысты 
алдын ала тапсырыстар қабылданады. 

Мекен-жайымыз: Қызылорда қаласы, 
Бейбарыс Сұлтан көшесі, 4 А (Назарбаев 

Зияткерлік мектебінің жанында). Жарнама 
бөлімі: 8 (7242)  70-00-52, коммутатор: 

40-11-10 /1058/, e-mail: smjarnama@mail.ru

Мәртебелі ұстаз – ұлт мерейі
	 А.Тоқмағамбетов атындағы қалалық 

мәдениет үйінде Ұстаздар күніне орай 
«Мәртебелі ұстаз – ұлт мерейі» 

атты салтанатты жиын өтті.

Мерекелік шарада қала әкімінің орынбасары 
Дархан Тұрсынбаев саналы ғұмырын ұрпақ тәрбиесіне 
арнаған сала ардагерлері мен барша ұстаздар қауымын 
құттықтады. Мерейлі жасқа толған ұстаздарға арнайы 
сый-құрмет көрсетілді. Жыл сайын мұғалімдерге «Үздік 
педагог» аталымы бойынша 150 мың теңге қаржылай 
сыйақы тағайындалады. Бұл жолы да бірқатар ұстаз 
марапат төрінен көрініп, қомақты қаржыға ие болды. 
Салтанатты жиын мұғалімдерге мерекелік көңіл-күй 
сыйлаған қала өнерпаздарының концертіне ұласты.

Шығармашылық кеш
Аудандық мәдениет үйінде Сыр елінің тумасы, 

әнші, Қазақстан Республикасының еңбек сіңірген артисі 
Бақтияр Тайлақбаевтың шығармашылық қызметіне 40 

жыл толуына орай ән кеші өтті. 

Кешке сонымен бірге елімізге белгілі әншілер Өктем 
Алтаев, Абай Бегей, Тахмина Әшімбекова қатысты.

Мерекелік шарада аудан әкімінің орынбасары Кете-
Төлеби Бержанов қалың бұқараның ыстық ықыласына 
бөленіп жүрген өнер иесінің айдынды өлкеге арнайы 
келгеніне алғыс білдіріп, шығармашылық табыс тіледі.

Түнгі рейд
Ауданда жастар мен жасөспірімдер арасында 
қылмыс пен құқық бұзушылықтың алдын алу 

мақсатында аудан әкімінің орынбасары Жалғас 
Сүйеубаев бастаған арнайы топ түнгі рейдке шықты.

Рейд барысында аудан орталығындағы кафелер, 
компьютерлік клубтар, орталық стадион, саябақ, 
спорт алаңдары, тойханалар мен мейрамханаларда 
кәмелетке толмағандарға түсіндірме жұмыстары 
жүргізілді. Сондай-ақ жұмысшы топ Әйтеке би кентінің 
шет аймақтарын да аралап, белгіленбеген жерге қоқыс 
тастаған тұрғындарды бақылады.

Жол жайымен танысты
Аудан әкімі Жандос Еркінбекұлы «Жосалы-

Жалағаш» автожолының 3242-3341 шақырымы 
аралығында өткен жылы су шайып кеткен 

аумақтарының күрделі жөндеу жұмыстарының 
барысымен танысты. Аяқталып қалған жұмыстардың 

бірқатар кемшіліктерін атап өтті.

Сонымен қатар, «Қызылтамға» кіреберіс жолдың 
жайын көрген аудан әкімінің тапсырмасы негізінде 
алдағы жылдары бұл ауылға да асфальт төселетін 
болады.

Дәрігерлік амбулатория 
бой көтереді

Аудан әкімі Асқарбек Есжанов Дәуімбай елді 
мекенінен  дәрігерлік амбулатория құрылысын салуға 
ниет білдірген жеке кәсіпкер Бағжан Тайбасаровпен 

және инженерлік инфрақұрылым нысандарының 
жоба-сметалық құжаттарын әзірлейтін «МарСам»  
серіктестігімен Жалағаш ауданы әкімдігі арасында 

ынтымақтастық туралы келісімге қол қойды.

«Туған жерді бірге түлетейік!» үндеуі аясында аудан 
кәсіпкерлері де елді мекендерден бірқатар әлеуметтік 
жобаларды іске асырып, өз үлестерін қосуда. Мәселен, 
былтыр демеушілер есебінен құны 492,7 млн теңгені 
құрайтын 17 жоба, ал биыл жалпы құны 585 млн 
теңгенің 18 жобасы жүзеге асырылуда.

Қоғамдық кеңес мүшелерімен 
кездесті

Аудан әкімі Берік Сәрменбаев аудандық қоғамдық 
кеңес мүшелерімен кездесіп, атқарылып жатқан 

жұмыстарға тоқталды. 

Аудандық қоғамдық кеңес төрағасы Марат 
Еспенбетов қоғамдық кеңес мемлекеттік органдар 
қызметінің тиімділігі мен ашықтығын арттыру және 
қоғам мүддесін қорғауға бағытталған азаматтық 
бастамаларды іске асырып, халық пен атқарушы 
билік арасындағы өзара байланысты қамтамасыз ету 
мақсатында қызмет етіп келе жатқанын айтты. 

Кездесу барысында қоғамдық кеңес мүшелері 
өздерінің ұсыныс-пікірлері мен талап-тілектерін 
ортаға салды. 

Денсаулық сақшыларымен 
жүздесу

Аудан әкімі Нұржан Ахатов аудандық мәслихат 
төрағасы Айтбай Жандарбековпен бірге денсаулық 

сақтау саласының қызметкерлерімен кездесті.

Аудан әкімі жылдар бойы Шиелі аудандық көпбейінді 
орталық ауруханасы бас дәрігері қызметін атқарған 
Нұрлан Әмірұлының облыстық фтизиопульмонология 
орталығы бас дәрігері лауазымына тағайындалғанымен 
құттықтап, жаңадан тағайындалған аудандық 
көпбейінді орталық ауруханасы бас дәрігері Алмас 
Әбдіғаппарұлына сәттілік тіледі.  Медицина саласына 
көптеген қолдаулар көрсетіліп жатқанын, солардың 
өтеуі ретінде дәрігер қауымы науқастарға сапалы 
қызмет көрсетіп, әрбірінің көңілін табуға тырысу 
керегін айтты. 

Жаңа спорт кешені ашылды
Бұқаралық спортты дамыту, спорт саласының 

жандануына тұрақты жағдай жасау  – Мемлекет 
басшысы жүктеген маңызды тапсырмалардың бірі. 

Осы орайда М.Нәлібаев елді мекенінде «Ауыл 
– ел бесігі» бағдарламасы аясында салынған №7 
олимпиадалық резервтік мамандандырылған балалар 
мен жасөспірімдер спорт мектебі филиалының ашылу 
салтанаты өтті. 

Еңселі ғимарат Қызылорда облысының 85 жылдығы 
және Жаңақорған ауданының құрылғанына 95 жыл 
толуы қарсаңында ауыл тұрғындарына тарту етілді.

Дайындаған 
Айнұр БАТТАЛОВА, 

«Сыр бойы»

ҰСТАЗ – ҰЛТТЫҢ КӨРКЕМ КЕЛБЕТІ
Мәртебелі мамандық иелері марапатталды

Су шаруашылығы 
мәселелерін 
талқылады

Облыс әкімі Нұрлыбек Нәлібаев Сыр өңіріне 
жұмыс сапарымен келген ҚР Су ресурстары және 

ирригация министрі Нұржан Нұржігітовпен кездесіп, 
аймақтағы су шаруашылығы мәселелерін талқылады.

Кездесуде суармалы су қорын үнемдеу жолдары 
талқыланды.

Айта кетейік, ведомство басшысы аймаққа 
сапары кезінде «Қызылорда су торабының» жөндеу 
жұмыстарын көрді.

Мұнан әрі министр Қызылорда облысының су 
шаруашылығы нысандарын аралап, «Өңірлік дамыту 
және Арал теңізінің солтүстік бөлігін қалпына келтіру» 
жобасын жүзеге асыру барысымен танысады.

Облыс әкімінің 
баспасөз қызметі

Облыс орталығының шет ай­
мақтары кеңейіп, оларға қоныс­
танушылар саны жыл сайын артып 
келеді. Солардың бірі Қызылорда 
қаласының «Бәйтерек» шағын ауданы 
инфрақұрылымы жеткізілген, қанатын 
кең жайған елді мекенге айналды.

Қызылорда облысының 85 жыл­
дығы және Мұғалімдер күні аясында 
«Бәйтерек» шағын ауданындағы 
№287 орта мектеп ел игілігіне 
табысталды. Жаңа білім ордасы облыс 
орталығындағы үш ауысымда білім 
беретін №261, №280 мектептердегі 
оқушылар жүктемесін азайтады.

Облыс әкімі Нұрлыбек Нәлібаев 
тұрғындарды жаңа нысанның ашы­
луымен құттықтады.

– Ел Президентінің, Үкіметтің қол­
дауымен Сыр өңірінің білім саласында 
ауқымды жобалар сәтті жүзеге 
асырылуда. Мемлекет басшысының 
бастамасымен қолға алынған «Жайлы 
мектеп» ұлттық жобасы аясында 
алдағы екі жылда 12300 орындық 
21 мектеп салынады. Осы жылы 
10 мектептің құрылысы басталса, 

оның бесеуі облыс орталығында бой 
көтереді, – деді аймақ басшысы.

Бүгінде облыс бюджеті 604,1 млрд 
теңгеге жетсе, оның білім саласына 
бағытталған бөлігі 245 млрд теңгені 
құрады.

Салтанатты іс-шарада облыстық 
білім саласы ардагерлері кеңесінің 
төрағасы Ғалым Бекенов жерлестерін 
жаңа білім ошағының ашылуымен 
құттықтап, ҚР Еңбек сіңірген қай­
раткері Қорғанбек Қайруллаев бата 
берді.

2022-2023 оқу жылында облыс 
бойынша Ұлттық бірыңғай тестілеуге 
қатысқан 7219 түлектің 4973-і мем­
лекеттік грант иегері атанды. Олар­
дың саны алдыңғы оқу жылымен 
салыстырғанда 885-ке көбейген. 
Биыл өңірге қажетті мамандықтар 
бойынша 100 түлекке облыс әкімінің 
гранты тағайындалды. Бұл мақсатқа 
облыстық бюджеттен 85,2 млн теңге 
қаржы бөлінді.

Айдар ӘДІЛЖАН,
«Сыр бойы»

«Бәйтеректе» 
жаңа білім ордасы ашылды

Өңірдегі мектептерге жаңа оқу жылында 180 мыңнан аса оқушы келді, мектеп 
табалдырығын алғаш аттаған бүлдіршіндердің саны 17 мыңнан асқан. Оқушы 

санының өсуі өз кезегінде жаңа мектептерге сұранысты арттырады. Осыған орай 
қалада бірнеше білім ордасы пайдалануға беріліп, ел көңілі бір серпіліп қалды.

«Теңіздей тебірендім, тербедің...»
Сондай-ақ, облыс әкімі 

ақынның жары Жұмакүл 
Сариеваға Мемлекет басшы­
сының арнайы құттықтау ха­
тын табыстап, сый-сияпат 
көрсетті. Өз кезегінде ақынның 
жары Шөмішбай Сариев мұра­
сын насихаттауда бастама кө­
терген аймақ басшысына, ел 
азаматтарына алғыс білдірді.

– Шөмішбай  екеуміз  елу 
жыл бір шаңырақта бақытты 
ғұмыр кештік. 75 жасқа екі 
ай қалғанда өмірден озды. 
Мерейлі жасқа жоспарланған 
шаралардың барлығы жасал­
май қалды. Сол кезде біздің 
көңілімізді көтеріп Арал 
жұртшылығы ғылыми-та­
нымдық конференция жа­
сап, 75 жылдығын атап өтті. 
Сыр елінде ақынның есімін 
құрметтеп, еңбегі мен шы­
ғармашылығын дәріптеу 
мақсатында бірқатар іс­
тер атқарылуда. Азаматтар 
қолдау көрсетіп келеді. Об­
лыстық тарихи-өлкетану мұ­
ражайының өнер залында 
Шөмішбай Сариевке арналған 
бұрыш ашылды. Онда өзінің 
шапаны мен бөркі, кітаптары, 
фотосуреттері, қолданған бұ­
йымдары, жазу машинка­
сы мен қаламсаптары, түрлі 
сыйлықтары қойылды. Қы­
зылорда қаласынан әуежайға 
шығатын жолда үлкен биль­
борд орнатылды. Ақын – елдің 
адамы. Шөкеңнің шығар­
машылығын халыққа жеткізу 
жолындағы жұмыстар тоқтап 
қалмайды. Алдағы уақытта да 
жалғасын таба бермек, – деді 
Ж.Сариева.

Шөмішбай Сариев – поэзия­
мызға 1970 жылдары келген 
таланттардың ортасында өз 
өлең өрнегі бірден белгілі 
болған ақындардың бірі. 
«Шөмішбай – қос қанатты 
ақын. Біріншісі, лирикалық 
жырлары болса, екіншісі – ән-
өлеңдері. Поэзияның екі са­
ласы ақынның қос қанатына 
айналған» деп ақын Ғафу 
Қайырбеков жоғары баға бер­
ген.

Ақын есімі өлеңсүйер, 
әнсүйер қауымға кеңінен та­
ныс. Лирикалық жырлары мен 
ән өлеңдері көптеген қазақ 
композиторларының шығар­
машылығына арқау болды. 
Оның туындылары халық 
сүйіспеншілігіне бөленіп, 
көптеген мемлекеттік және 
қоғамдық, әдеби марапаттарға 
ие болған. Ол – Қазақстанның 
еңбек сіңірген қайраткері, 
«Парасат» орденінің иегері, 
Франц Кафка атындағы халық­
аралық Алтын медальмен 
марапатталған және «Пла­
тина Тарлан» сыйлығын, 
«Жыл Адамы – Алтын адам», 
«Халықтың сүйіктісі» ұлттық 
сыйлығын алған ақын. Оның 
өлең кітаптары жарық көрген. 
Әдебиет зерттеуші ғалым 
ретінде кең құлашты еңбектер 
жазды. 

Кеште Қазақстанның Халық 
артисі, Қазақстанның Еңбек ері 
Роза Рымбаева, Қазақстанның 
Халық артисі, Мемлекеттік 
сыйлықтың иегері Мақпал 
Жүнісова, Қазақстанның еңбек 
сіңірген қайраткері Жеңіс 
Ысқақова, «Құрмет» орденінің 
иегері, әнші Сүлеймен Ибра­

гимов, Мәдениет қайраткері 
Жұбаныш Жексенұлы өнер 
көрсетіп, ақынның өлеңдеріне 
жазылған әндерді орындап, 
көрермен қошеметіне бөленді.

Тағылымды кеште орын­
далған сазды әуен мен отты 
жырлар қаламгер рухын 
қайта тірілткендей болды. 
Сондай-ақ, ақынның өмірі 
мен шығармашылығы туралы 
бейнефильм ұсынылып, театр 
артистері қойылым көрсетті.

***
Туған жерін, атамекенін 

жырға қосқан қазақтың 
біртуар перзенті, ақын 
Шөмішбай Сариевтің шығар
машылығы көптеген жастың 
арманына жол ашты. Ол 
поэзияның ғана емес, бүтін 
руханият көшін өнегелі 
жолға бағыттады. Жүрек 
түкпірінен шыққан өлеңі, 
сөздеріне жазылған сазды 
әуендері арқылы оқырман 
мен тыңдарманды қуантты. 
Сыр өңірінде Шөмішбай 
Сариевтің шығармашылы
ғына арналған «Күнге қарай 
жүремін» атты поэзия кеші 
өтті.

Ә.Тәжібаев атындағы об­
лыстық әмбебап-ғылыми кі­
тапханада өткен әдеби кешке 
ақынның жары Жұмагүл Са­
риева, ақын Қатира Жәленова, 
жазушы Сайлаубай Жұба­
тырұлы қатысты.

– Екеуміз екі факультет­
те оқыдық. Оның үстіне оның 
корпусы да, жатақханасы да 
бізден бөлек еді. Содан бо­
лар студенттік шақта араласа 
қоймадық. Бірақ кейін бізді 

өнер мен өлең, әдебиет пен 
шығармашылық байланыс­
тырды. Жалпы, айтайын де­
генім, Шөмішбайын ел-жұрты 
шын құрметтейді, шын қа­
дірлейді. Ақын мұрасы, мар­
жан поэзиясы – мәңгілік. Ол 
– болашақ ұрпақтың еншісі. 
Сариевтің көкірегінен буыр­
қана ағылған жыр жанартауы 
өлеңсүйер халыққа таусылмай­
тын сый, мол қазына болып қала 
бермек. Ақынның сөзі өлмесе, 
өзі де өлмегені. Бүгінде оның 
қалың елдің ыстық ықыласына 
бөленген сазды әндері қазақ 
жастарының эстетикалық 
талғамын байытатын дүние­
лерге айналды. Ақынның сө­
зіне жазылған әндері бүгінде 
қазақ арасында ғана емес, ше­
телдерде де шырқалып жүр. 
Осының өзі Аралдың ауылы­
нан шыққан азамат жайлы көп 
нәрсені аңғартса керек, – деді 
Қ.Жәленова.

Ақын шығармашылығына 
арналған әдеби кештің шы­
мылдығы «Қарағым-ай» әнімен 
түрілді. Одан соң оқушылар 
жадымызда жаңғырған жыр 
жолдарын кезектесе оқып, 
әндерін шырқады. Ал жас ақын 
Мақсат Дауылбай тұғыры биік 
тұлғаның шығармашылығы 
мен өмір жолын сабақтай оты­
рып, жүрекжарды өлеңін оқып 
берді.

Кітапхана директоры Нұр­
лыбек Мыңжас Шөмішбай аға­
ның жары Жұмагүл апайды 
сахна төріне шығарып, қазақ­
тың қонақжай дәстүрімен жөн-
жоралғысын жасады, құрмет 
көрсетті. Әрі қарай кеш ән ше­
руге ұласты.1-бет 

Теңсіздік неден 
туып отыр?
Халық кедейлене түссе де, 

экономикалық өсімге қол жеткізу 
түсініксіз көрінгенімен, бұл құ­
былысты түсіндіру өте оңай. 
Себебі, жалпы жұртшылықтың 
табысы төмендесе де, кейбір 
адамдардың табысы бұрынғыдан 
еселеп өсті. Сондықтан, жалпы­
лама алғанда оң көрсеткіш бай­
қалады. Осы жерде теңсіздік мә­
селесі ортаға шығады.

Мәселені Мемлекет басшысы­
ның өзі үнемі айтып келеді. 
Мысалы, былтыр қаңтарда Пре­
зидент елімізде белгілі бір эли­
талық топтар ғана экономикалық 
өсімнің пайдасын көріп отыр­
ғанын айтты.

– Ал халықтың басым бөлі­
гінің табысы төмендеп келеді 
немесе еш өзгеріссіз қалды. Бұл 
– мемлекетіміздің қауіпсіздігіне 
төнген үлкен қатер. Бұның бәрі 
қоғамның экономикалық-әлеу­
меттік, артынан саяси жағынан 
қақ бөлінуіне әкеліп соқтыруы 
мүмкін. Осындай дағдарыстың 
алғашқы белгілері көріне баста­
ды, – деп мәлімдеді.

Сондай-ақ, Қазақстан байлы­
ғының тең жартысына бар-жоғы 
162 адам иелік ететіні туралы 
халықаралық сарапшылар мәлі­
метін де мысалға келтірді. Ал 
биыл көктемде Қасым-Жомарт 
Тоқаев елімізде құқықтық тең­
сіздік пайда болып, бай мен ке­
дейдің арасы алшақтай түскенін 
назарға алды.

– Халықтың тұрмыс сапасы 
әлі күнге дейін жақсы емес. Құ­
қықтық әділетсіздік белең ал­
ды. Бай мен кедейдің арасы ал­
шақтай түсті. Алдағы бес жылда 
Үкімет және Парламент осы не­
гізгі мәселелердің шешімін та­
буы қажет, – деді Қасым-Жомарт 
Тоқаев VIII сайланған Парла­
менттің бірінші сессиясының 
ашылуында.

Жоғарыда айтылғандардан 
жалпы әлемде, оның ішінде 
еліміз үшін өте өзекті мәселенің 
бірі – әлеуметтік теңсіздік еке­
нін көруге болады, яғни, қала 
мен ауыл, бай мен кедей ара­
сындағы айырма, әлеуметтік 
жік мәселесінің күн өткен сайын 
өзектілігі артуда.

«Қазақстандағы 
№1 мәселе»
Экономика ғылымдарының 

докторы, профессор Тоқтар Есір­
кеповтің айтуынша, Қазақстан­
дағы №1 мәселе – әлеуметтік 
теңсіздік. Бай мен кедей ара­
сындағы зор айырма, әлеумет­
тік-экономикалық алшақтық мә­
селесі.

– «Жаңа Қазақстан құрамыз» 
деп жатырмыз емес пе? Ал ескі 
Қазақстанның бірден-бір ерек­
шелігі – экономикалық моно­
полия бізде қолдан жасалды, 
біздің байлар – жасанды байлар. 
Карл Маркс: «Алғашқы капитал 
бір адамның екіншінің меншігін 
тартып алуынан туындайды», 
– дейді. Ал бізде мемлекеттік 
меншікті қолынан келгендер 
талан-таражға салып, бөліп ал­
ды. Онда да ең алдымен сол кез­
де билік басында отырғандар. 
Сөйтіп қаржылық-өндірістік ка­
питал, қаржылық-өндірістік топ 
деген пайда болды, – дейді Тоқ­
тар Есіркепов.

Екіншіден, кез келген қоғам­
дағы әлеуметтік жіктің басты 
алғышарты – жаңа факторлар, 
жаңа ғылыми жетістіктер, жа­
ңа технологиялар, ақыры жаңа 
бизнес жобалар болып келеді. 
Соның арқасында объективті әрі 
заңды жолмен бай миллиардер­
лер ортаға келіп қосылып жа­
тады.

Тоқтар Есіркепов бұған, 
алысқа бармай-ақ, БРИКС-тегі 
елдерді мысалға келтіруге бола­
тынын айтады. Олардың өзіндегі 
миллиардерлер осындай заңды 

жолмен байығандар деп айта 
аламыз. Ал Қазақстандағы бай­
ларды алатын болсақ, екі жол 
анық көрінеді: біріншісі, шикі­
заттан алынатын табиғи рента, 
яғни, дифференциальды рента, 
екіншісі, әкімшілік рента, яғни 
билікке тікелей қатысы бар топ­
тардың алатын «қосымша та­
бысы».

– Нобель сыйлығының иегері, 
француз ғалымы Том Пикеттидің 
«ХХІ ғасырдағы капитал» деген 
зерттеуі бар. Сонда осы екі фак­
тормен баю деңгейі Ресейде 64 
пайыз, ал Қазақстанда 100 пайыз 
құрайтыны көрсетілген. Бұл – 
өте масқара жағдай, – дейді эко­
номист.

Сондықтан еліміздегі теңсіз­
дік себептерін саралап, оның 
салдарына нақты баға беру – өте 
маңызды міндет.

Пикетти және 
«Ұлттық табыс»
Айталық, кейбір мемлекеттік 

органдар әлеуметтік-экономи­
калық проблемаларды шешуде 
көбіне нәтижесіз, сәтсіз шешім­
дер қабылдап жатады. Тіпті, аза­
маттардың қажеттілігі мен нақты 
қиындықтарын ескермей, түрлі 
бағдарламалар қолға алынады. 
Мұндай жағдайлардың түпкі се­
бебі – билік құрылымдарында 
қарапайым адамдар өмірі, олар­
дың мүдделері мен тілектері ту­
ралы пікірдің бұрмаланған түрде 
қалыптасуы. 

Салдарынан теңсіздік мәселе­
сі шиеленісе түседі. Қағаз жү­
зінде тұрғындар табысының ор­
таша көрсеткіші өскен сияқты 
болғанымен, жылдан-жылға ке­
дейшілік деңгейінің өсетіні де 
содан. Белгілі француз экономисі 
Томас Пикетти өз кітабында 
қоғам жағдайының сан алуан 
көрсеткіштерінің қаншалықты 
маңызды екені туралы айтады. 
Себебі, нақты теңсіздіктің не еке­
нін түсініп алмай, оны жою ша­
раларын қабылдау мүмкін емес.

Мысалы, ел экономикасын­
дағы нақты жағдай, халықтың 
әл-ауқаты сөз болғанда, атқару­
шы билік негізінен жалпы ішкі 
өнім, орташа айлық жалақы, 
нақты сектордағы, өндіріс пен 
өнеркәсіптегі өсім секілді мак­
роэкономикалық көрсеткіш­
терге сүйенеді. Ал Пикетти 
экономикалық, әлеуметтік жә­
не экологиялық салалардағы 
көрсеткіштердің тұтас кешенін 
пайдалану қажет деп санайды. 
Оның пікірінше, егер макро­
экономикалық көрсеткіштер 
туралы айтатын болсақ, онда 
оларға қатысты жалпы ішкі өнім 
емес, ұлттық табыс түсінігін пай­
даланған жөн.

Пикетти тұжырымын біздегі 
жағдаймен салыстырып көрсек. 
Былтыр Қазақстанның мұнай 
экспортынан түскен табысы 
50%-ға өсті. Ұлттық статистика 
бюросының дерегінше, өткен жы­
лы еліміз 46,8 млрд долларға 65 
млн тонна мұнай экспорттаған. 
Бұл ретте мұнай экспортынан 
түсетін салық түсімдері екі есе­
ден астамға — $13,87 млрд-қа 
дейін өсті.

Енді сол қазынаға түскен 
$13,87 млрд қаржы қосымша 
13,87 млрд доллардың ішкі жал­
пы өнімін береді. Бірақ бұл 
жағдайда елдің ұлттық табысы 
нөлге тең. Өйткені мемлекеттің 
табиғи байлығы 65 млн тонна 
мұнайға азайды. Тіпті, оған мұ­
найды өндіру барысында ел 
экологиясына келтірілген залал­
ды есептесек, ұлттық табыс ми­
нусқа түседі. Дегенмен іс жүзінде 
бұл экологиялық фактор әрқашан 
ескерілмейді. Есесіне, мұнайлы 
өлкелерде табиғатқа шығып жат­
қан зиянды қалдықтардан жер­
гілікті халық үнемі зардап шегеді.

Келтірілген мысалдан елдің 
жалпы ішкі өнімі айтарлықтай 
маңызды көрсеткіш емес еке­
нін көруге болады. Себебі бір 
экономикалық транзакция ЖІӨ-
де оң, бірақ таза ұлттық та­
быста теріс көрсеткішті беріп 

отыр. Сондықтан, теңсіздікке 
дұрыс баға берілсе, бұл өз ке­
зегінде елдің немесе жеке ком­
панияның ауқымында белгілі 
бір инвестициялық шешімдерге 
қоғамдық баға беруді түбегейлі 
өзгертер еді.

Әлем теңсіздікпен 
қалай күресіп 
жатыр?
Халықаралық сарапшылар де­

регінше, кейінгі онжылдықтарда 
әлемнің барлық елдерінде дер­
лік табыс теңсіздігі өсті. Бірақ 
әртүрлі қарқынмен. Мысалы, 
Таяу Шығыста ең жоғары табы­
сы бар халықтың 10%-ы ұлт­
тық табыстың 61%-ын иемден­
ген. Қытайда 41%, Ресейде 46%, 
АҚШ-та 47%. Ең төменгі теңсіздік 
деңгейі Еуропада тіркелген – 37%. 
Ал KPMG дерегінше, Қазақстан 
байлығының тең жартысына бар-
жоғы 162 адам (ел азаматтарының 
0,001 пайызы) иелік ететінін ес­
керсек, көрсеткіш елімізде де өте 
жоғары екені өздігінен түсінікті.

Елдердегі теңсіздікке саяси 
контекст әсер етеді. Табыс тең­
сіздігінің динамикасы мемле­
кеттердің қандай даму траек­
ториясын таңдағанына тікелей 
байланысты. Әсіресе мемле­
кеттік реттеудің жоғары үлесі 
бар бұрынғы және қазіргі ком­
мунистік елдер теңсіздіктің күрт 
өсуіне тап болды. Жеке меншік 
иелері байып, үкіметтер кедей­
ленді. 1970 жылдан бастап таза 
жеке мүлік ұлттық табыстың 
200-350%-нан 2017 жылы 400-
700%-ға дейін өсті. Бұл өсім­
ге 2008 жылғы қаржылық дағ­
дарыс та, жылжымайтын мүлік 
нарығындағы көптеген қиын­
дықтар де әсер еткен жоқ.

Көптеген әлемдік эконо­
мистер прогрессивті салық салу 
осы экономикалық құбылыс­
пен күресудің ең тиімді құра­
лы екеніне сенімді. Бұл шара 
жоғары салық төлегісі келмейтін 
ең бай адамдарды жалақысы мен 
мүліктік жинағын одан әрі кө­
теруден шектейді. Ал теңсіздікті 
тежейтін екінші фактор – білімге 
және жоғары жалақы алатын жұ­
мыс орындарына тең қолжетім­
ділік.

Жалпы, дамыған елдерде де 
капиталдың өсу қарқыны әрда­
йым экономикалық өсімнен жо­
ғары. Бұл өз кезегінде мүліктік 
теңсіздікті күшейтіп отыр. Де­
генмен, мұндай пікірмен де бәрі 
бірдей келісе бермейді. Мы­
салы, кейбір сарапшылар тең­
сіздік деңгейінің жоғары болуы 
соншалықты жаман емес деген 
пікірде және бұл экономиканың 
өсуі мен әлеуметтік ұтқырлық­
қа зиянын тигізеді деген тұ­
жырымдар толық негізделме­
генін айтады. Тіпті, теңсіздікпен 
күресуге болмайды деп санай­
тындар да бар.

Қиын мәселе – 
мүмкіндіктер 
теңсіздігі
Қорыта айтқанда, халық­

тың өмір сүру деңгейін эконо­
миканың, орташа жалақының 
өсуімен емес, ең төменгі күнкөріс 
деңгейі мен тұтыну бюджетімен, 
әлеуметтік инфраструктураның 
дамуымен, мемлекеттің табыс­
тарды реттеу саясаты және бас­
қа да көптеген факторлармен 
бағалау керек. Бүгінгі күні әлеу­
меттік теңсіздік негізінде ортақ 
және жеке игіліктерге қол жеткізу 
біркелкі бөлінбеген қоғамдық 
құрылыс жатыр. Жағдайды тү­
зеуде елдің әрбір азаматының 
өз ұстанымын ашық білдіріп, 
қоғам өміріне белсенді қатысуы 
маңызды.

Себебі, ел байлығының аз 
ғана адамдар тобының қолында 
шоғырлануы халықтың рефор­
малардан көңілі қалуына, саяси 
жүйеге деген сенімсіздігіне әке­
леді. Сондықтан әрбір реформа 
жақын және алыс перспективада 
ұйымдасқан азшылықтың емес, 
жалпы көпшіліктің игілігіне ба­
ғытталуы тиіс.

Сондай-ақ, теңсіздік туралы 
сөз қозғағанда, ең қиын мәселе 
– мүмкіндіктердің теңсіздігі. 
Еуропа қайта құру және даму 
банкінің 2016 жылғы зерттеу 
нәтижелері бойынша, мүмкін­
діктер теңсіздігі тұрғысынан 
Қазақстан азаматтарының тұр­
ғылықты жері, яғни, қалада 
немесе ауылда туғаны үлкен рөл 
атқарады. Қазақстанда халықтың 
шамамен 38%-ы ауылдық жер­
лерде тұратынын ескерсек, ел 
азаматтарының жартысына 
жуығы ауылдық жерде туғаны 
үшін-ақ сапалы білім мен жоғары 
өмір сүру деңгейі тұрғысынан 
тең мүмкіндікке ие емес екенін 
көруге болады.

Бұл ретте, «қала – ауыл» 
факторының ықпалын азайту 
үшін елімізде ауылдық жерлерде 
орта білім беру сапасын арт­
тыру, жоғары білімге қолжетім­
ділікті жақсарту, ауылда инфра­
құрылымды жаңғырту бағытында 
ауқымды жұмыс атқарылып жат­
қанын да айта кеткен жөн. Қалай 
десек те, теңсіздік мәселесіне 
тереңірек үңілу қажет-ақ.

«Еліміздің басты құнды­
лығы – адам. Бұл – айқын нәрсе. 
Сондықтан ұлттық байлықты 
тең бөлу және баршаға бірдей 
мүмкіндік беру – реформаның 
басты мақсаты. Ұлт саулығы 
жақсы болса ғана, қоғам ор­
нықты дамиды. Үкіметке ден­
саулық сақтау саласын және 
жалпы әлеуметтік саланы 
қаржыландыру жүйесін қай­
та қарауды тапсырамын. 
Мен келесі жылдан бастап 
ұлттық жобаны жүзеге асы­
руды тапсырдым. Бұл құжат, 
ең алдымен, ауыл тұрғында­
рының сұранысын қанағат­
тандыруға арналған» делінген 
Жолдауда.  

Осы тапсырмаларды жүзеге 
асыру мақсатында біздің об­
лыста бірқатар ауқымды жұ­
мыстар атқарылуда.  Әсіресе 
ауылдық жерлерде медици­
налық қызмет сапасын арт­
тыру, медициналық көмектің 
қолжетімділігін қамтамасыз 
етудің оң бастамалары бар­
шылық. Мұны облыстық 
денсаулық сақтау басқармасы 
ұйымдастырған баспасөз туры 
барысында өзіміз барған Арал 
ауданынан байқадық. 

Ауданда 2 аурухана, 4 ем­
хана, 11 дәрігерлік амбу­
латория, 1 фельдшерлік-
акушерлік бекет және 36 
медициналық бекет тұрғын­
дарға қызмет етеді. Оларда 
142 дәрігер, 692 орта буын 
медицина қызметкері еңбек 
етеді. Аудандық көпбейінді 
орталық ауруханасының бас 
дәрігері Бауыржан Қуаныш­
баевтың бұл қызметке кел­
геніне небәрі бір жарым ай 
болыпты. Десе де жұмыс ба­
рысын жан-жақты саралап, 
қыр-сырына қанығып үлгер­
гені байқалады. 

Бас дәрігердің айтуынша, 
ауданның медицина саласына 
жыл сайын бюджеттен қо­
мақты қаржы бөлініп отыр.  
Мәселен, былтыр 307,2 млн 
теңгеге, биыл 8 айда 244,7 млн 
теңгеге дәрі-дәрмек алын­
са, материалдық-техникалық 
базаны жаңғыртуға да айтар­
лықтай қаржы қаралған. 

– Аудандағы емдеу, ал­
дын алу мекемелеріне 147 
млн теңгеге видеоэндоскоп 
аппараты, 3,5 млн теңгеге 14 
медициналық мұздатқыш пен 
шкаф алынса, 1,4 млн теңгеге 
жылу қазандығы жаңартылды. 
Аудан бойынша 3 жылжымалы 
кешен жұмыс істейді. Олар –
жылжымалы маммография, 
жылжымалы флюоромашина 
және жылжымалы медицина­
лық кешен. Биылғы сегіз айда 
15471 елді мекен тұрғыны 
жылжымалы кешен көмегіне 
жүгінген, – дейді бас дәрігер. 

Ауданда медициналық 
нысандардың құрылысы да 
қарқынды жүріп жатыр. Биыл 
Тастүбек және Жалғызағым 
елді мекендерінде медици­
налық бекет пайдалануға бе­
рілсе, Қызылжар, Бөген елді 
мекендерінде дәрігерлік амбу­
латорияның құрылысы жүр­
гізілуде. 

– Сексеуіл кентіндегі 40 
орындық ауылдық ауруха­
на құрылысына 575,6 млн 
теңге қаралып, құрылыс жұ­

мысы жалғасын табуда. Бұдан 
бөлек, А.Байтұрсынов ауыл­
дық емханасының, жүйке ау­
рулар диспансерінің және 
Жақсықылыш кентіндегі дәрі­
герлік амбулаторияның жылу 
қазандығын реконструкция­
лауға 213,8 млн теңге бөлініп, 
тиісті жұмыстар атқарылды, 
– деп атап өтті Бауыржан 
Мұратбекұлы. 

Сондай-ақ, Арал қаласынан 
25 төсектік инфекциялық кор­
пус және Тоқабай елді меке­
нінде дәрігерлік амбулатория 
құрылысының жоба-сметалық 
құжаттарын әзірлеуге қаражат 
бөлінген. 

«Ауылдық денсаулық сақ­
тауды жаңғырту» ұлттық жо­
басы бойынша аудандық 
көпбейінді орталық ауруха­
насы жанынан 54 төсектік 
неврологиялық және кардио­
логиялық бөлімше ашу үшін 
қосымша жапсаржайдың жо­
ба-сметалық құжаттамасы 
әзірленуде. 

Баспасөз турындағы алғаш­
қы нысан аудандық көпбейінді 
орталық ауруханасы болды. 
Онда былтыр алынған КТ ап­
паратының жұмысымен та­
ныстық. Былтыр 1470 тұрғын 
аппарат көмегіне жүгінсе, 
биыл жыл басынан қазіргі 
уақытқа дейін 2000-ға жуық 
тексеру жасалған. Құрылғы­
ның жоғары сезімталдығының 
нәтижесінде 3 адамнан мидың 
қатерлі ісігі, 2 тұрғыннан жа­
тыр мойыны қатерлі ісігі 
анықталған. Сонымен қатар 
әртүрлі сынықтар, ішкі мүше­
лердің зақымдалуы және түр­
лі деңгейдегі миға қан құ­
йылулар анықталуда. Ал биыл 
видеоэндоскоп аппараты алы­
нып, қолданысқа берілген. 
Жыл басынан бері 700-ге жуық 
науқас тексерілген. Олардың 
арасынан өңеш, асқазан, он 
екі елі ішектің қатерлі ісігіне 
күдікті 10 жағдай анықталып, 
тексеруге жолданған. 

– Бұл аппараттар жоқ кез­
де аудан халқы облыс орта­
лығына, Қазалы ауданына ба­
рып, тексеруден өтетін. Қазір 
өзімізде бар. Ол тұрғындарға 
ыңғайлы болып отыр. Одан 
бөлек ауруханада автоматты 
хемилюминесцентті анализа­
тор биылғы сәуір айынан 
бастап жұмыс істеп тұр. Ең 
соңғы үлгідегі заманауи құ­
рылғы сағатына 180 тест жа­
сайды. Бұған дейін аутоим­
мундық, инфекциялық, 
анемиялық, қабынулар, он­
комаркерлер, жүрек ауру­
лары маркерлері мен гор­
мондар көрсеткіштеріне 
тексерулерді жеке зертхана­
лар орындап жүрген. Оның 
нәтижесі 3-5 күнде қолымызға 
тиетін. Ал қазір иммунохе­
милюминесцентті әдіспен 22 
көрсеткіш бойынша нәтижелер 
1 күнде дайын болады. Бұл біз 
үшін де, науқас үшін де тиімді, 
– дейді бас дәрігер. 

Онан соң Арал қаласына 
жақын орналасқан Жалғыза­
ғым ауылындағы жаңадан са­
лынған медициналық бекет 
жұмысымен таныстық. Меди­
циналық бекет 158 тұрғынға 
қызмет көрсетеді. Мұнда бір 
мейіргер бар. 

–	 Медициналық бекет 
тұрғындардың өтінішімен 
былтыр салынып, берілді. Не­
гізінен Жалғызағым аумақтық 
жағынан Сексеуіл кентіне 
қарайды. Ол осы жерден 40-
50 шақырымда орналасқан. 
Ал Арал қаласы небәрі 4 ша­
қырым жерде. Біздің халыққа 
Сексеуілге барғаннан мына 
тұрған Арал қаласына қаты­
наған тиімді. Осы жағын 
әкімдікке айтып жатырмыз. 
Мәселе шешіліп қалар деген 
үмітіміз бар. Жалпы, кейінгі 
жылдары салынып жатқан 
құрылыстардың қарқынына 
қарап қызығамын. Кеңес үкі­
метінің кезінде мұндай құ­
рылыс болған емес. Өзім 
медицина саласының арда­
гері болғандықтан, өткен 
мен бүгінді саралап отыра­
мын. Қазіргі ауруханалар мен 
емханаларға алынып жатқан 
заманауи құрал-жабдықтар, 
қуаттылығы күшті құрылғы­
лар, зәулім ғимараттар бұрын-
соңды болған емес. Осының 
барлығы тәуелсіздіктің арқасы 
екені белгілі. Бұрын өңіміз 
түгілі түсімізге кірмеген КТ, 
МРТ аппараттары қазір аудан 
орталықтарында бар. Бұл 
әрине, ауыл тұрғындарына 
медициналық көмектің қол­
жетімділігін қамтамасыз етіп, 
қызмет сапасын арттырады. 
Осы медициналық бекет те 
осындағы халықтың өтіні­
шімен салынып берілді. Таза, 
жарық жерде ем-дом алғанға 
не жетсін, – дейді ауыл тұр­
ғыны Арғынбай Асанбаев. 

– Көптен бері осындай ме­
дициналық мекеме керек деп 
сұрап жүр едік. Қуанып қал­
дық. Бұрын қиын болды. Сек­
сеуілге, облыс орталығына қа­
тынайтынбыз. Қазір басымыз 
ауырып, балтырымыз сыздаса 
үйдің жанынан бара қоямыз, 
– деп Ералы Байкенов ақсақал 
ауылдасының сөзін жалғады.  

Жоғарыда Қызылжар, Бө­
ген ауылдарында дәрігерлік 
амбулатория құрылысының 
салынып жатқанын айттық. 
Құрылыс жұмысымен танысу 
үшін Бөген ауылына ат басын 
тіредік. 

Құрылыс биыл шілде айын­
да басталған. Дәрігерлік амбу­
латорияға Бөген, Қарашалаң 
және Көктем ауылының тұр­
ғындары, яғни,  2000-ға жуық 
халық қарайды. Ескі ғимарат 
1980 жылдары балықшыларға 
арналған лазарет ретінде са­
лынған. Ешқандай талапқа сай 
келмейтін ғимараттың бүгінде 
тозығы жеткен. Тұрғындар 
облыс әкіміне өтінішін жет­
кізген. Ауыл тұрғындары жа­
ңа ғимарат құрылысын салуға 
тапсырма берген аймақ бас­
шысына дән риза. 

– Бұрынғы дәрігерлік амбу­
латорияның құрылысы 1980 
жылдары салынған. Әбден 
тозығы жеткен болатын. Ай­
мақ басшысы жұмыс сапа­
рымен келген кезде жаңа ғи­
мараттың қажеттігін айтып, 
өтініш білдірдік. Облыс әкімі 
өтінішімізді ескеріп, жаңа құ­
рылыс салуға тапсырма берді. 
Бүгінде құрылыс жұмыстары 
қарқынды жүріп жатыр. Облыс 
әкіміне алғысымыз шексіз. Ел 
болып қуанып жатырмыз, – 
дейді ауыл тұрғыны Әділхан 
Әбдікәрімов ақсақал. 

Құрылыс жұмыстарының 
бүгінде 65-70 пайызы аяқ­
талған. Бас мердігер компания 
– «Аман-Құрылыс» ЖШС. 25 
төсектік дәрігерлік амбула­
тория осы жылдың аяғына 
дейін пайдалануға беріледі 
деп күтілуде. Ендеше бөген­
діктердің жаңа амбулатория 
игілігін көретін күні алыс емес.

БАСПАСӨЗ ТУРЫ

АУЫЛ МЕДИЦИНАСЫНДАҒЫ 
ОҢ БАСТАМАЛАР

Мемлекет басшысы Қасым-Жомарт Тоқаев былтырғы 
«Әділетті мемлекет. Біртұтас ел. Берекелі қоғам» 

атты Жолдауында ұлт саулығына басымдық беріп, 
медициналық инфрақұрылымды жақсарту, әсіресе, 

ауылдық жерлердегі денсаулық сақтау қызметін дамыту 
жөнінде айтып, бұл бағытта ұлттық жобаны жүзеге 

асыруды тапсырды. 

Айнұр БАТТАЛОВА,
«Сыр бойы»Sb

Теңсіздікті 
таразыламай, 
тұрақты даму жоқ

Тарих

ЖАЛАҒАШ: ЖЕРІ ЖОМАРТ,
– 1925-1930 жылдардағы Алам

есек ауданына қараған болыстықтар 
орнындағы ауылдарды атасам, 
Жалағаш пен Байзақ, Шаған және 
Көткеншек болыстары кейіннен 
Тереңөзекке қараса, Қаракөл-Қуаң
дария, Аламесек, Қостам, Қыш
бөгет болыстарының аумағы қазіргі 
Жалағаш ауданына қарайды. Бұл 
болыстықтарды тереңірек талдасақ, 
Қаракөл-Қуаңдария, Қостам болы-
стары негізінде Аққыр, Жаңаталап, 
Мәдениет, Мақпалкөл ауылдары, 
Қышбөгетке Ақарық, Жаңадария, 
Еңбек, Мырзабай ахун, Аққұм ауыл-
дары кірген. Демек, қазіргі Жалағаш 
ауданындағы 15 ауылдың 9-ы Ала-
месек ауданына қарағанын еске-
рер болсақ, Аламесек – Жалағаш 
ауданының бастауы. Сондықтан 
ел азаматтары бағзы жайды сара-
лап, келешекте Жалағаш ауданының 
кұрылған уақытын 1925 жылдан бас
тайды деп есептеймін. 

Жалпы Жалағаш ауданының 
бүгінгі ауылдары бірде Қызылорда, 
Тереңөзек, Қармақшы аудандары-
на қарап, бір қосылып, бір тараған 
уақыттарын еске алсақ, ауданның 
толыққанды тарихына селкеу түседі. 
Аламесек ауданы – бүгінгі Жалағаш 
ауданының негізі. Ал Жалағаш 
– соның жалғасы, – деп жазады 
«Жалағаш бастауы – Аламесек» атты 
мақаласында жазушы-зерттеуші Ты-
нышбек Дайрабай.

Алғашқы адымдар
Жерінің аумағы 29,9 мың шаршы 

шақырым болатын Жалағаш ауда
нының алғашқы орталығы – Жалағаш 
қыстағы болып бекітілген. 2002 жыл-
дан бері кент статусын алды. Жоғарыда 
айтқандай, 1939 жылы өз алдына жеке 
аудан болған соң оған Қармақшы ау-
данынан Қаракеткен, К.Маркс, Елтай, 
Ақсу ауылдық кеңестері, Тереңөзек 
ауданынан Аманкелді, Энгельс, Ка-
линин, Мәдениет және 1 Май елді 
мекендері беріледі. Сөйтіп жаңа 
ауданға 9 ауылдық кеңес, 33 егін егетін 
колхоз, 1 машина-трактор станциясы 
және балық аулайтын Игілік колхозы 
қараған.

– 1939 жылы 8 шілдеде ВКП(б) 
Орталық Комитеті мен СССР Халық 
комиссарлар советінің «Колхоздың 
қоғамдық мал шаруашылығын өсіру 
туралы» қаулысына сай аудан кол-
хоздарында мал басын өсіру біраз 
жақсарыпты. Партия конференциясы 
аудандық партия комитетінің пленум 
мүшелігіне 25 адам, кандидаттығына 
5 адам, тексеру комиссиясына 5 
адам, оның кандидаттығына 2 адам 
сайлайды. Аудандық партия конфе
ренциясының бірінші ұйымдастыру 
пленумы аудандық партия коми
тетінің бірінші хатшысы және бюро 
мүшесі етіп Сергей Кистановты, 
екінші хатшысы және бюро мүшесі 
етіп Үбәйділла Мамықовты, хатшы-
сы, бюро мүшесі етіп Абдол Алда
бергеновті, бюро мүшелігіне Жап
пасқали Төлепбергеновті, Ким 
Яковты сайлайды. Ал аудандық со-
вет атқару комитетінің төрағалығына 
Жаппасқали Төлепбергенов, аудан
дық жер бөлімінің меңгерушісі 
етіп Ким Яков, қаржы бөлімінің 
меңгерушілігіне Саяқов, дайын-
дау бөлімінің аудандық өкілі бо-
лып Қаражан Өтепбергенов, аудан 
прокурорлығына Төлен Сүлейменов, 
Халық сотына Қалжанов, аудандық 
оқу бөлімінің меңгерушілігіне Әбілда 
Сариев бекітіледі. Аудандық пар-
тия комитетінің үгіт-насихат бөлімі 
меңгерушілігіне Шаймерден Нұржанов, 
партия ұйымдастыру бөлімінің мең
герушілігіне Балтабек Кәриев, әйелдер 
бөлімі меңгерушілігіне Ғалия Күзем
баеваны, аудандық «Күрішшілер» газе
тінің редакторлығына Мұрат Нұржанов 
жауапты болыпты, – дейді Қазақстан 
Журналистер одағының мүшесі Тұрақ 
Адисұлы.

Құрылғалы негізгі бағыты – ауыл 
шаруашылығы, оның ішінде Сыр са-
лысын егуге басымдық берген ау-
дан халқы содан бері бұл үрдістен 
жаңылған жоқ.  Соғысқа дейін де, 
одан соң да жер өңдеп, күріш егіп, тек 
еңбеккүн есебінен азық-түлік алып, 
тіршілік еткен. 

– Мен өзім туған ауданым-
мен құрдаспын десем де болады. 
1940 жылы дүниеге келіп, сыртта 
оқу оқығаным болмаса, осы кіндік 
қаным тамған жерден табан аудармай 
қызмет еттік, – деп бастады әңгімесін 
аудандық ардагерлер кеңесінің 
төрағасы Садық Әлиев. – Мектепке 
соғыстан кейін бардық. Есімде бар әлі, 
50-жылдарға дейін Жалағаштағы май-
да колхоздардың тұрғындары барлығы 
еңбеккүн есебінен тек азық-түлік алып 
келген. Ал одан кейін сол шағын кол-
хоздар біріктіріліп, іріленген 10 шақты 
колхозға айналған. Халықтың шын 
тойына бастағаны да осы уақыттар. 
1955-1956 жылдары колхоз өз өнімін 
сатып, жұмысшыларға айлық беріліп, 
қолға ақшаның тиген кезі еді.

Аудан құрылған соң нағыз маман-
дар аз болса да, жұрттың жанкешті 
еңбегінің арқасында егін егуде алда 
болып келген. Жалағаштық диқандар, 
механизаторлар күріш өсіруде 
жетістікке ұдайы жетіп отырыпты. 
Ал деректерде, расымен 1956 жылдан 
бастап колхозшыларды ынталанды-
ру мақсатында аудан колхоздарында 
жасалған жылдық сметасының жоба-
сына қарай оларға ай сайын ақшалай 
кепілдеме (аванс ретінде) айлық беріп 
тұру тәртібін қолдана бастаған. Сол 
жылдың алғашқы жартысында аудан 
колхоздары 905 мың еңбеккүнге 2 млн 
270 мың сом аванс беріпті. 

Аудан тарихындағы тағы бір өзгеріс 

бар. 1962 жылы 24 қазанда Еңбекшілер 
депутаттары облыстық кеңесі атқару 
комитетінің №451 қарары шығып, 
аудандар ірілендіріліп, Жалағаш Қар
мақшы ауданына қосылды. Бұрынғы 
Жалағаш ауданының жартысына 
жуығы Таң, Коммунизм, Ақсу, Жалағаш 
қыстағы Коммунизм совхозына бірік
ті. Мұндай үлкен совхозға Мөрәлі 
Шәменов директор болады. Оның 
Жалағаш ауданының қалыптасуында 
ерекше қолтаңбасы бар деп айтады 
көзкөргендер. Одан басқа Далдабай 
Жалтынов, Ким Яков сынды басшы-
лар аудандағы ауыл шаруашылығы 
саласының өркендеуіне көп қызмет 
қылған.

Қармақшыға қосылған Жалағаштың 
жағдайы аса мәз болған жоқ. Бұл ту-
ралы 1965-1972 жылдары аудандық 
партия комитетінің бірінші хатшы-
сы болған Исатай Әбдікәрімов өз 
естелігінде «Екі жыл бойы Қармақшы 
өндіріс басқармасының құрамында 
болып, өзінің аудандық дербестігінен 
айырылғаннан кейін Жалағаш үлкен 
қиыншылықтарды бастан өткерді. Ау-
дан еңбекшілерінің бұрынғы ынтасы 
төмендеп, тіпті игі істің өзіне селқос 
қарайтын болды. Көптеген іскер кадр
лар қалаға немесе басқа жаққа ауы
сып кетті. Ал ауданда қалғандары жүз 
шақырымдай болатын Қармақшыға 
қатынап жұмыс істеді. Жаңа өсіп келе 
жатқан Жалағаш қыстағы да бір шетте 
елеусіз қалып қойды» деп жазыпты.

1964 жылы 31 желтоқсанда Жалағаш 
қайтадан аудан статусын алды. СОКП 
Орталық Комитетінің пленум қаулы
сының шешімі және КСРО Жоғарғы 
Кеңесінің жарлығына сәйкес, Қазақ 
КСР Жоғарғы Кеңесі Президиумының 
жарлығымен қайта құрылған аудан 
құрамына 9 ауылдық кеңес пен оның 
қарауындағы 7 колхоз, 5 совхоз кірді. 
Сол уақыттары Жалағаш қыстағында 
бір өндірістік шаруашылықпен бірге 
барлығы 13 шаруашылық жұмыс 
істеген.

Облыстың батыс бөлігінде, «Орын-
бор-Ташкент» теміржол магистралінің 
бойында орналасқан Жалағаштың жа-
нынан Сырдария өзені ағып жатыр. 
Жергілікті жұрттың төрт түлікпен 
қоса, егістікке көп мән беретіні де сол. 
Солтүстігінде Қарағанды жерімен, 
батысында Қармақшы, шығысында 
қазіргі Сырдария ауданымен шектеседі. 
Ал оңтүстік шекарада Өзбекстан, яғни 
қарақалпақ ағайынның байырғы өлкесі 
орналасқан.

Айтпақшы, Жалағаш атауы «жал
данған, қалың ағаш өскен жер» де
генді білдірсе керек. Нақты ақпарат 
жоқ. Бірақ ауданның түстігінде 
орта ғасырға жататын қамал-қала – 
«Жалаңаштөбенің» атымен аталып, 
кейіннен Жалағаш атанған деген бол-
жам да бар. 1940 жылға дейін аудан 
орталығы – Жалағаш қыстағын сол 
кезде өмір сүргендер «Жалаңаш» деп 
айтып та, қағазға сол атаумен түсірген 
деседі.

Жалағаш атын 
танытқан
Аудан тарихының арғысы мен 

бергісін қозғасақ, танымал тұлғасы 
жетерлік. Талайға танымал перзентінің 
кіндігі кесілген Жалағаш топырағы ба-
тыр мен биден, дарынды дарабоздар-
дан кенде емес. Ел шетіне жау тиген-
де қылышын қынабынан суыра қарсы 
шыққан Бұқарбай, Сәрке, Алданазар, 
Байқадам, Қайқы, Тоғанас, Тайқожа, 
Келменбет, Қалдан батырлар, елге 
әділдігімен жаққан Құба, Мысық, Үбіс, 
Өмірбай, Жәрімбет, Бостай, Шортан-
бай, Қырғи, Бекіш сынды би-шешендер 
осында дүниеге келген. Нысанбай, 
Шоңбай, Орынбай, Темірбай жырау, 
Даңмұрын, Сәдір, Әзірбай сияқты 
шайырлар шыққан, өнер қонған өлке. 
Түмен, Мәмбет, Амандық әулиелер, 
халықты имандылыққа бастаған 
Мүсірәлі сопы, Қалжан мен Мырзабай 
ахун, Беркінбай қалпе, Әбжали мен 
Сары ишан тыныстап жатқан қасиетті 
топырақ. Төлеубай Үркімбаев, Әбділда 
Жүргенбаев, Мырзағали Ақжолов, 
Әбдікәрім Оңалбаев, Қомшабай Сү
йенішов, Асқар Кіребаев, Темірше 
Сарыбаев сынды жыршылар мен 
ақын-жазушыларды түлеткен мекен. 
Осындай тұғырлы тұлғалардың көшін 
үзбей, бүгінге жалғаған буын өкілдері 
де бұл Жалағашта баршылық.

Сәл шегініс жасасақ. Өткен ғасыр
дың 1930-1940 жылдары КСРО деген 
алып мемлекетте халықты сталиндік 
репрессия жалыны шарпығаны белгілі. 
Бұл қуғын-сүргін барлық ұлтты қам
тып, бұдан Жалағаш өңірі де сырт 
қалған жоқ. 

– 1930 жылдары басталған репрес-
сия толқыны 1937-1938 жылдары мүлде 
күшейіп, елдің беткеұстар азаматтарын 
алып кеткен. Дәл осы уақытта ауданда 
туып-өскен зиялылар, елге танымал 
қайраткерлер Т.Жүргенов, І.Қабылов, 
Ә.Бердәулетов, Ә.Жанаев жазықсыз 
атылды. Б.Құлтекенов, Х.Сарыбасов, 
М.Қайыпов, С.Тұрабаев, Қ.Бақтыбаев 
және басқа да азаматтар ұзақ жыл 
түрмеде отырып, айдауда болған. Оған 
дейін де тарихта «Қарақұм көтерілісі» 
деген атпен белгілі Жалағаш жеріндегі 
жаппай бас көтеруге 20 мыңдай адам 
қатысқаны айтылады. «Кіші Қазан» 
саясатынан соң елдегі жағдайдың күрт 
нашарлауы, ауқатты адамдардың мал-
мүлкі тәркіленіп, кәмпескеленгені 
халық тұрмысына кері әсер етті. Билік 
қысымына шыдамаған жергілікті тұр
ғындардың толқуын басу үшін Еділ 
бойынан әскер де алдырған. Сондай-ақ 
үкімет тапсырмасымен Ә.Жангелдин, 
Ғ.Мүсірепов, С.Сейфуллин бастаған 
сол кездегі комиисия мүшелері 
көтерілісшілермен келісімге келеді. 
Бірақ кейін қаруын тапсырған 
көтерілісшілерді аяусыз жазалаған, 

кейбірін атуға үкім шығарыпты, – 
дейді аудандық тарихи-өлкетану 
музейінің экскурсоводы Қарлығаш 
Сақтағанқызы.

Ал соғыс жылдарында ерлік көр
сеткен жалағаштық жауынгерлердің 
есімі әлі халық жадында. Олар Мәскеу, 
Сталинград, Ленинград, Калинин жә
не Курск сияқты қалаларды қорғап, 
жаудың соққыларына төтеп берген. 
Деректерге сүйенсек, Жалағаш ауда-
нынан үш мыңға жуық адам соғысқа 
аттанса, соның екі мыңдайы майдан 
даласында қаза тапқан. Д.Байниязов, 
Б.Тәйімбетов, И.Мұстаяпов, Р.Шәй
мерденов, Беларусь ормандарында 
болған партизан қыз Т.Жұмабаева, 
Франциядағы қарсыласу қозғалысына 
қатысқан М.Байтөреевтің ерлігі 
Жалағаш тарихында қаттаулы тұр.

Ел білетін таланттар өте көп. Сана-
малап айтуға да болады. Эпик-жыршы 
Берік Жүсіпов, журналист, тарихшы-
этнограф Тынышбек Дайрабай, жырау-
термеші Жұмабек Аққұлов, әнші-
сазгер, Қазақстанның еңбек сіңірген 
қайраткері Елена Әбдіхалықова, 
эстрада әншісі, Мәдениет қайраткері 
Құдайберген Бекіш, кино және те-
атр артисі Ғани Құлжанов, мүсінші, 
Қазақстан Суретшілер одағының 
мүшесі Жаркен Исмағұлов, үш дүркін 
«Алтын домбыра» иегері, айтыскер 
Мұхтар Ниязов елдің атын шығарып 
жүр.

Егінімен талай ердің даңқын кө
терген Жалағаш ауданынан еңбектің 
тайқазанын қайнатқан мықты май-
талмандар шыққанын айтпасақ бол-
мас. Исатай Әбдікәрімов, Ысқақ Жол
мырзаев, Қазына Жүсіпова, Алдаберген 
Бисенов, Ұзақ Еспанов, Тұршабек Елеу
сінов, Несіпбай Әпірезов Социалистік 
Еңбек Ері деген сол кездегі ең жоғары 
мәртебелі атақты алып, кеуделеріне 
«Алтын Жұлдызды» тақты. Ұлмекен 
Төлегенова, Айнаш Балғабаева 
СССР Жоғарғы Кеңесінің, Қазақ ССР 
Жоғарғы Кеңесінің депутаттары бол-
ды. Қырманда алтын дәннен тау 
тұрғызған диқандар мен Қарақұм мен 
Қызылқұм жайлауын малға толтырған 
шопандардың жасампаз еңбегінің ар
қасында бүгінгі берекелі тірліктің 
негізі қаланды десек, әбден болады.  

Алдыңғы толқын, аға буынның ізі
мен елге еңбек етіп, халықтың ықыла
сына ие болып жүрген азаматтар қазір 
де бар. «Таң ЛТД» ЖШС директоры 
Имамзада Шағыртаев, «Ер-Әлі» ша-
руа қожалығының басшысы Әліби 
Бекжанов, «Еңбек Жер» ЖШС басшысы 
Шахизатхан Ысқақов сынды азамат-
тарды дәл бүгінгі еңбек майданының 
ерлері десек те жарасады. Бұлар туған 
жерді түлетіп, елді мекенді көркейтіп 
қана қоймай, жүздеген адамды 
жұмыспен қамтып отырғаны да  – шын 
жанашырлық іс.    

Тасыған 
қырманымен 
таңғалдырып
Жалағаштағы егіншіліктің басым 

бөлігі суармалы егіс еді. 1939 жылдан 
кейін егінге қажетті барлық техни-
ка Қаракеткен, Қаратөбе МТС-теріне 
шоғырланып, сол уақыттағы егіске 
бейімделген 33 колхоз ерен еңбектің 
үлгісін көрсеткен. 1955-1956 жылдары 
ауданның Сырдария жағалауындағы 
колхоздарын қамтитын каналдар 
қазылып, су жүйелерін басқарып, 
реттейтін тоспа мен тоғандардың 
құрылысы аяқталады. Сөйтіп бұл 
өңірдегі колхоздар сумен толық қам
тылып, аудан еңбеккерлері өз шар
уашылықтарын дамытуға мүмкіндік 
алды. 

Жалпы 1965-1970 жылдардан бас
тап аудан шаруашылықтарында егін
шілік мәдениеті артты. Қолмен істе
летін ауыр жұмыстар толықтай техника 
күшімен бітті. Мысалы, жер жырту мен 
арық қазу, атыз соғу 100, астық тасу 100 
пайыз механикаландырылса, ал егін 
ору 1965 жылы 80, 1968 жылы 90 пайыз 
техника күшімен жүзеге асқан. Астық 
бастыруда керекті техника 100 пайыз 
еді. Ғылым мен техниканың осындай 
жетістіктерін тиімді пайдаланған аудан 
шаруашылықтары еңбек өнімділігін 
арттыра түсті. Бірнеше азамат Еңбек 
Ері атанып, озаттар мен еңбек адамда-
ры көптеп шықты.

1984-1985 жылдары Жалағаш ауда-
ны 840 мың центнер астық жиды. Бы-
лайынша 84 мың тонна күріш. 17800 гек-
тардан алынғаны сондай көрсеткішке 
жеткен. Бұл – бұрын-соңды болмаған 
жағдай. Жалпы осы жетістік 1981 жылы 
басталған еді. 1986-1987 жылдарға 
дейін күріштен мол өнім алынды. Ал 
қазір жаңа техника, шетелдік ауыл 
шаруашылығы машиналары күріштен 
мол өнім жинауға септігін тигізіп отыр. 
Жұмыс күші тіпті жеңілдеді. Қазір 
елдегі ірі шаруашылықтардың істеп 
жатқан еңбегі көңіл қуантады.

Сондай-ақ архивті ақтарсаңыз, 
соғыстан кейінгі жылдары ауданда 
10500 басқа жуық ірі қара, 83860 бас 
қой-ешкі, 4355 бас жылқы және 785 
бас түйе тіркелген. 1950 жылдардың 
аяғында колхоздарда мал басын өсіру, 
оның өнімділігін арттыру, тұқымын 
асылдандыру жұмыстары қолға алы-
ныпты. 1960 жылдарға дейін колхоз-
дар өз жағдайына қарай орта есеппен 
7-10 мың қой, мыңның үстінде ірі қара, 
300-500 басқа дейін жылқы, көші-қон 
және өндірістік мақсатта түйе ұстаған. 
Сондай-ақ ауданда сүт пен май өнімі 
тұрақты шығып, мемлекетке өз жоспа-
рымен күзде ет тапсыру науқаны өтіп 
тұрған.

Аудан шаруашылығының бір са-
ласы – мал шаруашылығы 1968-1970 
жылдары қарқынды дамыған. Шопан-
дар әрбір 100 аналықтан 116-дан төл 
алыпты. Мысалы, Жалағаш совхозынан 

ЕЛІ БАҚУАТ
Үсенбай Қарабаев 100 саулықтан 150-
ден, Мұқан Өткелбаев 178, Рақым 
Тұрлашев 170, Әбіл Қарпықов 150 қозы 
алып, аман өсірген. Деректер осылай 
сөйлейді.

– Әлі есімде, 1960-1990 жылдары 
Жалағашта 11 совхоз болса, соның 
үшеуі ғана мал шаруашылығымен 
айналысты. Жалағаш, яғни, қазіргі 
Қаракеткен, Аққыр және Жаңадария 
кеңшары қаракөл тұқымды қой бақты. 
Осы үш ауылда бір жылғы төлімен қоса 
есептегенде 150 мың бас Шопан ата 
түлігі бар еді. Бұл көрсеткіш егемендік 
алғанға дейін өзгермеді. Осы салада 
Камал Бердәулетов дейтін ағамыз көп 
еңбек сіңірді. Ұмытпасам, Аққырда ди-
ректор болды әрі сол жаңа кеңшардың 
негізін қалады. Қалған 8 совхоз негізгі 
дақыл – күріштен өзге бидай мен 
жүгері өсірді, сүт бағытында да фер-
малары қосымша жұмыс істеді, – дейді 
Жалағаш ауданының Құрметті аза-
маты Кенжеғара Сүлейменов ағамыз 
өткен уақыттан сыр шертіп.

СОКП-ның 1965 жылғы наурыз 
пленумында ауыл шаруашылығын 
механикаландыру мен химияланды-
ру және суландыру, еңбек өнімділігін 
арттыру жөнінде шешім қабылданды. 
Сонымен қатар әрбір жеке колхоз, 
совхоз шаруашылықтарын және ауыл
шаруашылық аудандарының объек
тивтік жағдайларын ескере отырып, 
шаруашылықты мамандандыру ту-
ралы шешім де қоса шықты. Осыны 
басшылыққа алған ауданның партия 
органдары ұйымдастыру жұмыстарын 
жүргізген. Коммунизм, Жаңаталап 
совхоздары мен Еңбек, Ақарық және 
Жамбыл, Калинин атындағы колхоз-
дар күріш егуге, қосымша тауарлы-
сүт фермасын өсіруге, ал Жаңадария, 
Жалағаш, Аққыр совхоздары бірыңғай 
мал өсіруші шаруашылық болып ма-
мандандырылып, қайта құрылыпты. 

Бір қызық дерек, бұрынғы Ильич 
колхозы, қазіргі Ақжарма ауылы 
уақытында Жалағашқа қараған. 1966 
жылдың бас кезінде Сырдария ау-
даны таратылып, одан Тереңөзек 
ауданының бөлініп, қайта құрылуына 
байланысты шекарадағы осы колхоз 
Жалағаштан Тереңөзекке берілген. 

Бүгінде 20 мың гектарға жуық Сыр 
салысын өсіретін ауданда егістікпен 
айналысатын 195 шаруашылық бар. 
Жалпы Жалағаш биыл 37 мың гектар-
дан асатын жерге егін екті. Күріштен 
өзге, бидай, жүгері, арпа, мақсары, 
қант құмайы, соя, сұлы, жоңышқа, кар-
топ және бақша өнімдері бар. Тамыз 
айының соңында басталған күрішті 
ору әрі бастыру жұмыстары қазан айы
ның ортасына дейін жалғаспақ. Қазір 
барлық ауыл шаруашылығы техника
лары жиын-терім науқанына түгел 
жұмылдырылған.

Егіннен бөлек, төрт түлік санын 
арттыруда да атқарылған жұмыс 
нәтижесін беріп келеді. Мұнда мал 
өсірумен 138 шаруа қожалығы айна-
лысады. Ал аудан көлемінде 40728 
бас ірі қара, 44192 бас  уақ мал,  24168 
жылқы,  801 бас түйе,  11042 бас үй 
құсы тіркелген.

Басты міндет – 
халыққа қызмет
Тағы да өткен тарихты парақ

таймыз. Аудан құрылған жылы Жала
ғашта оқу-ағарту бөлімі жұмыс істейді. 
Кейін аудандық білім бөлімі болып 
қайта құрылған. Кеңес дәуірінде  осы 
салада Н.Найманқұлов, Қ.Асауов, Ұ.Ес
панов, Б.Табынбаев, т.б. азаматтар қа
жырлы еңбек етіпті. 

Тәуелсіздік алған соң да білім 
беру ісінде жоспарлы жұмыстар өз 
кезегімен жүрген. Бірнеше мектеп пен 
балабақша бой көтерді. Қазір аудан-
да 20 мектеп болса, 1000-нан астам 
мұғалім уақыт талабымен қызмет етіп, 
білім беру көшін жаңа белестерге бас
тап келеді. 7 мыңнан астам оқушы 
мектеп қабырғасында. 36 балабақшада 
3048 бала тәрбиеленуде. Сондай-ақ, 
«Оқушылар үйі», «Өнер мектебі» жә
не екі спорт мектебінде 2300 бала қо
сымша біліммен қамтылған.

1939 жылдан бері қарай жылжы
сақ, Жалағашта бірнеше емдеу меке
мелерінің ашылғанын көруге бола-
ды. Соғыс жылдарында мұнда Ресей, 
Беларусь, Украина елдерінен келген 
дәрігерлер жұмыс істеген. Ал 1950-
1960 жылдары аудандық денсаулық 
сақтау бөлімі шалғай елді мекендегі 
емханаларға кеңейту жұмыстарын 
жүргізіп, колхоздардан дәрігерлік 
пункттер ашты. К.Хайруллина, И.Тян, 
С.Қалыбаев сияқты мамандар жемісті 
еңбек еткен.

Егемендіктен соң бұл саладағы 
қызмет жақсарды десек те болады. 
Ауылдардағы бұрынғы бөлімшелік 
ауруханалар мен емханалар оңтай
ландырылып, халыққа көмек көрсе
тудің сапасы бірте-бірте арта бастады. 
Бүгінде Жалағашта әртүрлі санаттағы 
500-ден аса медицина қызметкері 
бар. Ауданның шалғай орналасқан 
елді мекендерінде 12 дәрігерлік емха-
на, 2 фельдшерлік-акушерлік және 2 
медициналық бекет қызмет көрсетеді. 
Барлығы 14 дәрігер, 160 орта буын 
қызметкер, 38 кіші аяжан және 79 
техникалық және басқа қызметкерлер 
жұмыс істейді.

Өңірдегі ақындар мен жыраулар 
дәуірін есепке алмағанда, ауданның 
мәдениет саласындағы тарих өткен 
ғасырдың 40-жылдарынан бастау ала-
ды. Сол уақыттағы аға буын өкілдері 
Жалағаштағы мәдениет саласының не
гізін қалаған. Б.Дәуренбеков, С.Қоқым
баев, Қ.Тәжғалиев, А.Қойшығұлова 
сынды азаматтар әр кезеңде салаға же
текшілік етіп, өнер мен руханияттың 
дамуына тер төкті. 

Тәуелсіздікпен бірге жеткен то
қырау қиындығын осы саладағы қыз

меткерлер де халықпен бірге көтерді. 
Өнерде жүрген қыз-жігіттердің 
барлығы да аудан мәдениетін да-
мытуда ауқымды шараларды 
бірлесе атқарып келді. Қазір де осы 
үрдістен жаңылмаған. Бүгінде ау-
дан орталығында мәдениет үйі, екі 
кітапхана, тарихи-өлкетану музейі 
және мәдени сауықтыру кешені 
тұрақты жұмыс істеп тұр. Ал елді ме-
кендерде түрлі конкурстар, байқаулар 
ұйымдастырылып, үйірме жұмыстары 
тұрақты жүргізіліп келеді. Биылдың 
өзінде аудандық «Руханият» орталығы 
және ауылдық мәдениет үйлері мен 
клубтарының көркемөнерпаздары 30 
облыстық байқаудан 41, 6 республи
калық байқаудан 11, 3 халықаралық 
байқаудан 9 жүлделі орын иеленіп, ау-
дан мәртебесін асқақтатқан. 

Спорт саласындағы жетістік те аз 
емес. Ауданда 151 спорттық-мате
риалдық техникалық база тіркелген. 
1500 орындық стадион мен жабық бас-
сейн, 29 спорт зал, 95 жазық алаңы бар. 
9 ату тирі, 14 ыңғайластырылған спорт 
бөлмесі, ипподром мен спорт кешені 
жұмыс істеп тұр. Статистикалық есеп 
бойынша былтыр спортпен жүйелі 
түрде шұғылданушылар қатары 38 
пайызға көтеріліп, 13500 адамға жет-
кен. Бұқаралық спортты, оның ішінде 
спорттық секциялар желісін дамыту 
бағытында жұмыстар сапалы түрде 
жүргізілуде.

Жарқын бастамалар 
ізін жалғап
Жалағашқа жолға шығып, жа

қындай түскенде алдымен көрінетіні 
– алып элеватор. Мейлі, сіз батыс 
беткейден не облыс орталығынан 
шықсаңыз да осы үлкен ғимараттың 
биіктігі алдымен көзге түседі.

Негізгі құрылыс 1975 жылы бас
талып, 1980 жылдары пайдалануға бе
рілген элеватор ішінде сыйымдылығы 
127 мың тонналық қойма бар. Астық 
тазалайтын 8 сеператор орналасқан. 
Мұнда келген күріш кемі үш-төрт 
рет тазартылады екен. 150 тонналық 
астық өлшейтін лабораториялық та-
разы, күріш ақтайтын және қосымша 
өнім шығаратын бірнеше цех бар. 
2000-жылдардың басында элеватор 
ауласына сағатына 3,5 тонна күріш 
ақтайтын оңтүстік кореялық диірмен 
де іске қосылған.

Жалағаштың жаңаруы – құры
лыстың қарқынды жүруінде. Жал-
пы 1970-1990 жылдар ауданда өрлеу 
жылдары болды десек болады. Осы 
жылдар аралығында аудан эконо-
микасы қарыштап дамыды, бірнеше 
әлеуметтік нысан салынды.  Эле-
ватор құрылысынан бөлек, аудан 
орталығынан аудандық мәдениет үйі 
бой көтерді. Сырдария өзеніне көпір 
салынды.  

Кейінгі жылдары облыс әкімі 
Нұрлыбек Нәлібаевтың бастамасымен 
тың жобаларды іске асыруды бастаған 
Жалағаш ауданы даму көшінен қал
май келеді. Біткен шаруа жетерлік. 
Облыстық маңызға ие «Жалағаш-
Тереңөзек-Қызылорда» бағытындағы 
автожолдың қайта жөнделуі аудан 
халқына қуаныш әкелгендей. Ал был-
тыр қазан айында Жалағашта «Ауыл 
– ел бесігі» жобасымен құны 571,5 
млн теңгені құрайтын 200 орындық 
«Оқушылар үйі» мен 50 орындық 
«Өнер мектебі» ашылды. 

Бүгінде «Жалағаш ауданын дамы
тудың 2023-2025 жылдарға арналған 
перспективалық іс-шара жоспары» 
бар. Бұл құжат білім, денсаулық сақтау, 
құқық қорғау, мәдениет және спорт 
салалары, жолдар мен ішкі көшелерді 
жөндеу, тұрғын үймен қамтамасыз ету 
және инженерлік-коммуникациялық 
инфрақұрылымды дамыту, жарық
тандыру мен абаттандыруға бағыт
талған. 

Жалағашта халыққа қажетті әлеу
меттік нысандардың құрылысы тоқ
таған емес. Биыл Есет батыр және 
Мырзабай ахун ауылында дәрігерлік 
амбулатория салынуда. Құрылысы 
қараша айында бітеді. Бұдан бөлек, 
«Жайлы мектеп» ұлттық жобасымен 
аудан орталығынан 300 орындық жаңа 
мектеп салу жоспарлануда. Қазір 1,3 
гектар жер телімі белгіленген. Биыл 
жоба-сметалық құжаттары әзірленіп, 
келесі жылы құрылыс басталатын бо-
лады.

Аудандағы автожолдарды  жақ
сарту жұмыстары да жолға қойылған. 
Жалағашта жалпы ұзындығы 240 
шақырымнан астам жол болса, оның 
басым көпшілігінің аудандық маңызы 
бар. Биыл мұнда бюджеттен мол 
қаржы бөлініп, жол жөндеу бағытында 
көптеген жоба іске асқан. Аудан 
орталығындағы бірқатар көшелер 
күрделі жөндеуден өтті. Мысалы, 
құны 505,1 млн теңгеге М.Шәменов 
көшесін жөндеу жұмыстары 
аяқталды. Т.Қыстаубаев көшесін ас-
фальттау жұмыстары жүруде. Жал-
пы облыстық бюджеттен 749,7 млн 
теңге бөлініп, Жалағаш кентіндегі 10 
көшеге, яғни, З.Ижанов, Т.Әбжалиев, 
Жеңістің 50 жылдығы, А.Қазыбеков, 
Қ.Нұрпейісов, Желтоқсан, Мысық би, 
А.Бектібаев, І.Нүркенов, И.Панфилов 
көшелеріне толық асфальт төселіпті. 

Сырдария өзені арқылы өтетін 
«Қызылорда-Жалағаш» автомобиль 
жолының 78,2 шақырымындағы 
көпірді орташа жөндеу жұмыстары 
жүргізілуде. Қазір жаяу жүргіншілер 
жолағына асфальт төселіп, жарық
шамдар орнату жұмыстары басталған.

Екіншіден, аудандағы елді мекен
дердегі жолдарды жақсарту үшін 
қомақты қаржы бөлініп келеді. Ақсу 
ауылына кіреберіс, «Жаңаталап-
Аққыр», «Есет батыр-Жаңадария» 
бағытындағы жолдарды күрделі 
жөндеу жұмысы аяқталып, қазір 

жол белгілерін орнату, жолақтарын 
сызу жұмыстары басталған. Аудан 
орталығындағы көшелерді дұрыстау, 
Бұқарбай батыр, М.Шәменов, Аққұм 
елді мекеніндегі ішкі көшелерді 
жаңғырту жұмыстары қоса 
атқарылуда. 

Ауызсу мен аяқсу мәселесі де шет 
қалмаған. Сонымен қатар, кенттегі 
жалпы құны 328,7 млн теңгені 
құрайтын теміржол үстінен аспалы 
жаяу жүргіншілер көпірі жыл соңына 
дейін аяқталатын болады. Қазір бе-
тондау және сырлау жұмыстары 
жүргізілуде.

Инфрақұрылым мәселесіндегі ең 
маңыздысы – газдандыру жұмыс
тары аймақ басшысы Нұрлыбек 
Нәлібаевтың қолдауымен қарқын 
алды. Ақсу, М.Шәменов ауылдары-
на «көгілдір отын» апару үшін бюд-
жеттен бастапқы қаржысы қаралған. 
Қосымша әлеуметтік нысандарды да 
газдандыру жұмыстары жүргізіледі. 
15,2 млн теңгеге «Наркескен» спорт 
клубы және 11,7 млн теңгеге аудандық 
орталықтандырылған кітапхана ғима
раттарының жылу қазандықтары 
қайта жаңартылып, табиғи газға ау-
ыстырылды. Тағы бір қуаныш, биыл 
халықтың әлеуметтік жағынан осал 
топтарына тұрғын үй қорынан 50 
тұрғын үй сатып алынбақ.

Қазір облыс орталығының да, жеті 
ауданның да даму қарқыны бұрын
ғыдан көш ілгері. Үлкен өзгеріс бар. 
Жолдың салынуы, құрылыстың көп
тігі, көшелердің тазалығы көзге 
бірден көрінеді. Ауыл шаруашылы
ғындағы кейінгі үлгідегі заманауи 
техникалардың жұмыс істеуі егін ек-
кен Сыр халқына тіпті жақсы болып 
тұр. Оларды 10-20 жыл бұрынғы ком-
байн не тракторлардың сапасымен са-
лыстыра да алмайсың. 

Айта кетейік, жұмыссыздықты 
азайтуға сеп болатын саланың бірі 
– кәсіпкерлік. Ауданда 3261 кәсіп
керлік субъектісі тіркелген. Сала 
бойынша жыл басынан 2 млрд 814,1 
млн теңгені құрайтын 111 жоба 
қаржыландырылыпты. Биыл мамыр 
айында біраз уақыт тоқтап тұрған 
«БИС-Групп» ЖШС-ның қызыл мия 
тамырын өңдеу зауыты қайта іске 
қосылыпты. «Серпін» аграрлы-ин-
дустриалды аймағынан «Сыздық» 
шаруа қожалығының құны 100 млн 
теңгені құрайтын күріш ақтау және 
жем өндіру зауыты іске қосылып, 8 
адамды жұмыспен қамтып отыр. За-
уыт тәулігіне 60 тонна күріш ақтайды. 
Сондай-ақ, өңдеу өнеркәсібіне 
бағытталған инвестициялық жоба ая-
сында биыл 1 млрд 30 млн болатын 
екі жоба іске асырылмақ. Біріншісі – 
«Бағдаулет-57» фермер қожалығының 
100 бас ірі қараға арналған сүт фер-
масы, ал екіншісі – «АВ-AGRO» ЖШС-
ның тәулігіне 30 тонна күріш ақтау 
және жем өндіру зауыты.

Жалағаштағы керемет өндіріс 
орнының бірі – «Өркен Әлем» ЖШС 
филиалы. Аталған кәсіпорын әскери 
бронды кеудеше мен каска дайын-
дап, арнайы киімдер тігіп келеді. 
Бұған қосымша «Аяла» кондитерлік 
және «TAN-FOOD» ет өндеу цехының 
өнімдеріне сұраныс мол. «Талап-
кер» ЖШС киімдер ательесі «Ермек-
бай» жеке кәсіпкерлігінің антифриз 
өндіру цехы мен «Агрохимсервис-С» 
ЖШС-на қарасты түйіршіктелген азот 
тыңайтқыштарын өндіру зауыты  да 
осы қатарда.

Жалағаш аудандық архивінің құ
жаттарына сүйенсек, аудан алғаш 
құрылған жылдары кент орталығында 
840, ал аудан бойынша 19416 адам 
болыпты. 19 мектеп жұмыс істеген. 
Барлығы 3025 оқушы дәріс алған. 
Орталық клубқа 160 адам сыйса, 23 
сауда нүктесі халыққа қызмет көр
сетіпті.

Бүгінде 36 мың тұрғыны бар 
Жалағаш ауданындағы өзгеріс мүлде 
бөлек. Заман толқынына ілесе тіршілік 
қылған жалағаштықтардың жасампаз 
ісі көп. Оның бірнешеуін жоғарыда сөз 
еттік. Әрине, ауданның ғасырға жуық 
тіршілігін толық тізбектеп, басы-
лым бетіне беру мүмкін емес. Алайда 
еңбек пен елдікті егіз ұғым деп білген 
халықтың өмір ағымында бірлікті ту 
еткені айдан анық. 

Облыстың айтулы 85 жылдық 
мерекесінде ойып орын алар жалағаш
тықтардың әрбір берекелі ісі ұрпаққа 
үлгі болатыны осыдан.  

Жалағаш ауданы

Туған өлкеміз тарихтағы 85 жыл­
дығын жоғары дәрежеде бағаланған 
әлеуметтік-экономикалық табыстар­
мен қарсы алуда. Жаратылысынан то­
пырағы құнарлы Сыр елінің мерейлі 
табыстары – өңірдің елшілдігі, бас­
тамашылдығы, жаңашыл сананың қа­
лыптасуы мен заманауи бағыттарға 
бейімделуінің көрінісі.

Облыстың прагматикалық да­
муына әрбір саланың, ұжымдардың, 
көшбасшы азаматтардың еңбегімен 
бірге, абыройы биік ұстаздарды,  мем­
лекет және қоғам қайраткерлерін, та­
нымал ғалымдарды, өнер, спорт ма­
мандарын даярлап, аймағымыздың 
рухани-әлеуметтік өрлеуіне ғасырға 
жуық уақыт қызмет атқарып келе 
жатқан М.Мәметова атындағы пе­
дагогикалық жоғары колледждің зор 
үлесі бар. 

Ұлт ұстазы Ахмет Байтұрсын­
ұлының «Ел бүгіншіл, менікі ертеңгі 
үшін. Біз елді түзетуді бала оқыту ісін 
түзетуден бастауымыз керек. Неге 
десек, болыстық та, билік те, халық 
та оқумен түзеледі» деген терең ойы 
колледждің стратегиялық мақсатына 
айналды. Өйткені білім – жеке адам­
ның, қоғамның, мемлекеттің мүд­
десі үшін атқарылатын тәрбие мен 
оқудың біртұтас мақсатты проце­
сі, ол – құндылық, жүйе, нәтиже. 
Білім саласының негізгі экономи­
калық функциясы – адам капиталын 
жасақтау, жаңғырту, жандандыру. 
Заманауи озық педагогикалық идея­
ларды, нұсқалы ой-тұжырымдарды 
басшылыққа алған оқу орнының ұс­
таздары шәкірттерін ұстаз мәрте­
бесіне, ұлт мүддесіне, ел тілегіне, 
мемлекеттің өркениетіне орай жұмыс 
жасауға үйретуде. Нәтижелері де көз 
сүйініп, көңіл қуанарлық.

Сонау 1950-1980 жылдары респуб­
ликалық Қызылорда қазақ қыздар 
педучилищесі еліміздің түкпір-түк­
пірінен жастарды оқуға қабылдап, 
оларға қазақтың бай ұлттық құнды­
лықтарын – озық дәстүрін, рухын, 
тілін, сырын, жырын, күйін, ізгі қа­
сиеттерін бойына дарытып, ерекше 
сапалы мұғалім кадрларын даярлады. 
Сол кездегі түлектер 50 жылдан кейін 
де колледжге келіп, ұстаздарын, жас­
тық шағын еске алып, алғыстарын 
білдіріп тұрады.

Колледжде сол жылдары білім 
алып, кейін танымал болған түлек­
терден ҚР Білім министрі Ш.Беркім­
баеваны, Қазақ ССР Ұлттық ғылым 
академиясының академигі, география 
ғылымдарының докторы Ә.Бейсено­
ваны, социология ғылымдарының 
докторы, профессор Қ.Ғабдуллинаны, 
Қазақ ССР Халық артисі Бақыт Әші­
мованы, ҚР Парламенті Мәжілісінің 
бірнеше рет депутаты болған М.Жүй­
ріктаеваны, айтыскер-ақын Н.Луш­
никованы және жастарды оқыту мен 
тәрбиелеуді бәрінен жоғары қойған 
мұғалімдерді есте сақтау, құрметтеу  
– адамдық борышымыз.

1980 жылдардан бастап педкол­
ледждің тарихында өркениетке өр­
леудің жаңа дәуірі басталды. Ал 1990 
жылдардың басында М.Мәметова 
атындағы Қызылорда педколледжі 
республика бойынша «колледж» ста­
тусына ие болған ең алғашқы 3 оқу 
орнының бірі болды. Оқу орнының 

базасында қазақ тілінде педагоги­
калық мамандар даярлайтын оқу 
орындарының республикалық оқу-
әдістемелік бірлестігі құрылды. Бір­
лестік ең алғаш рет қазақ тілінде 
педагогтерді дайындауға қажет 10 
шақты мамандық бойынша оқу-
әдістемелік құралдар, оқу құралда­
рын, мемлекеттік жалпыға бірдей 
білім стандарттарын әзірледі. Білім 
министрлігі олардың көбісін бекітіп, 
қолданысқа жіберді. Сонымен қа­
тар, колледж алғаш рет қазақ тілі 
мен әдебиетінен республикалық 
оқу-әдістемелік конференция, семи­
нарларды, мектепке дейінгі педаго­
гикадан білім алушылар арасында 
республикалық олимпиада өткізді. 
Нәтижесінде елімізде қазақ тілінде 
педагог мамандарды дайындау жү­
йесі қалыптасты, кәсіби потенциа­
лы жүйеленді, ал колледж болса 
озық тәжірибелік алаңға айналды. 
Бұл жұмыстар біздің педагогикалық 
ұжымның мемлекетшілдігін, ұстаз­
дардың өз ісінің кәсіби майталманы 
екенін көрсетті. Ұжымның осындай 
игілікті істеріне басшылық жасаған, 
кәсіби шығармашылық жұмыстарын 
мемлекеттік құжат деңгейіне жет­
кізген белгілі ұстаз Сапарбек Махат­
ұлы Жақыповты ерекше құрметпен 
еске аламыз. 

Педагогтер мен білім алушы­
лардың мәдени-дүниетанымдық, 
патриоттық, жалпыадамзаттық, ин­
теллектуалдық, көшбасшылық құн­
дылықтарды біліп, игеруге деген 
талпыныстары артты, жаңа идея­
лар туындады. Бұл олардың тұлға­
лық қасиеттерін толықтырды, шы­
ғармашылығын өрістетті, сөйтіп 
колледжде инновациялық даму плат­
формасы қалыптасты. Осы жылдары 
бірінен соң бірі жаңа мамандықтар 
ашылды. Қорқыт ата мемлекеттік 
университетімен әріптестік қарым-
қатынас орнатып, негізгі мектепке 
математика пәні мұғалімдерін даяр­
ладық. Университеттің танымал ға­
лым-ұстаздары Ә.Тәжмағамбетов, 
Г.Баканов, В.Серікбаевамен бірге 
колледждің тәжірибелі мұғалімдері 
Ғ.Суханбердина, Қ.Жұмағұлов маман 
даярлауда өнегелі еңбек етті. 

Республика төңірегінде тек біздің 
колледжде 12 жыл бойы шетелден 
волонтерлар келіп, «Шетел тілі» ма­
мандығында дәріс берді. Бұл ма­
мандықта да студенттер жоғары 
кәсіби білім алды. Шетелдерде бі­
лімін жалғастырып, шетел компа­
нияларында қызмет атқарып жүрген 
түлектердің қатары көбейді. Сондай-
ақ, басқа мамандықтар бойынша 
уақыт көшіне сай жастардың кәсіби 
білім алуына септігін тигізген жаңа 
технология – өндіріс орындарымен, 
кәсіби бағытталған жоғары оқу 
орындарымен әріптестік қарым-қа­
тынас орнату.  Атап айтқанда, «Де­
не тәрбиесі және спорт» маман­
дығы бойынша болашақ спорт 
жаттықтырушыларын дайындауда об­
лыстық спорт басқармасы, облыстық 
жоғары спорт шеберлігі мектебі, №1 
облыстық мамандандырылған ба­
лалар және жасөспірімдердің олим­
пиадалық резерв мектебі, «Локо­
мотив» стадионы, «Евразия» суда 
жүзу бассейні, ал «Актер өнері»,  

«Театр сәндік өнері» мамандықтары 
бойынша студенттердің кәсіби тәжі­
рибесін шыңдауда Т.Жүргенов атын­
дағы Қазақ ұлттық өнер академиясы, 
Алматыдағы атақты театрлар, Н.Бе­
кежанов атындағы Қызылорда музы­
калық-драма театры бізбен бірлесіп, 
шынайы әріптестік аясында қызмет 
атқарды.

Өндіріспен бірлесіп, дуалдық 
технология арқылы балабақша тәр­
биешілерін оқытуды «Нұрай» ЖШС-
мен бірге республикада алғаш рет 
қолдандық. Германияға іссапармен 
барғанда бұл тәсілдің колледж тү­
лектерін жұмыспен қамту пробле­
масын толық шешуге болатынына 
көзіміз жетті. Белгілі кәсіпкер, білім 
саласының меценаты С.Алшынбаев­
тың қолдауымен іске асырылған бұл 
жоба аса сәтті өтті, ойдағыдай нә­
тижеге жеткізді. 

Ақпараттық технологиясыз зама­
науи мамандарды дайындау мүмкін 
емес. Ұжымның келесі стратегиялық 
бағыты оқу процесін компью­
терлендіру болды. 2000 жылдардан 
бастап республикалық білімді ақпа­
раттандыру орталығымен (басшысы 
педагогика ғылымдарының док­
торы, профессор  Г.Нұрғалиева) ке­
лісім-шартқа отырып, мұғалімдер, 
білім алушылар үшін компьютерлік 
курстар өткізілді. Электрондық оқу­
лықтар базасы жасақталып, арнайы 
оқу залы ашылды. Нәтижесінде Ас­
тана қаласында өткен халықаралық 
электронды білім беру өнімдерінің 
көрмесіне оқытушылар мен студент­
тер қатысып, дипломмен, сертифи­
каттармен марапатталды.

Білімді ақпараттандыру жөнінен 
Оңтүстік Корея, Ресей, Германия, 
Швеция мемлекеттерінің тәжірибесін 
оқып, үйрену негізінде колледжде  
техник-электронщик, бағдарламашы 
сияқты жаңа мамандарды дайындау 
қолға алынды. Шетелдік тәжірибелерді 
пайдалану колледждің дамуына, пе­
дагогтер мен студенттердің бәсекеге 
қабілеттілігін арттыруға зор ықпал 
етті. 

2015 жылдан бастап жастарды 
негізгі мамандығы бойынша білім 
алумен қатар, кәсіпкерлікке баулу, 
оқыту мақсатында «Азаматтық бел­
сенділікті қолдау» жобасы аясында 
(жетекшісі М.Төлепова) студенттік 
бизнес-инкубатор ашылды. «Өз биз­
несіңді баста» жобасы бойынша 
республиканың өзге өңірлерінен 
арнайы шақырылған тренерлер 
курстар өткізіп, студенттерге кәсіп­
керлік ісі жайлы академиялық тұр­
ғыда дәріс берді. Студенттер бұл жа­
ңашыл оқуға ерекше ынта-ықылас, 
қызығушылық танытты. Сондықтан 
колледж басшылығы мультимедиа 
құралдарымен жабдықталған арнайы 
дәрісхана ұйымдастырды. Сабақтан 
тыс уақытта студенттерге осы дәріс­
ханада бизнес-жобаларымен күнбе-
күн айналысуға мүмкіндік жасады.  
Курс соңында студенттер мамандан­
дырылған тәуелсіз комиссия алдында 
өздерінің бизнес-жобаларын қорғады. 
Сөйтіп, студенттік бизнес-инкубатор 
арқылы бітірушілер нарықтық, кә­
сіпкерлік қызметті меңгерді, колледж 
қабырғасында жүріп, өз бизнесін 
ашты, алған білімінің жемісін көрді.

Колледждің халықшыл қасиетін 
дәлелдейтін бір мысал келтірген 
артық болмас. Облыс ауыл-аймақ­
тарында, шалғай жатқан елді ме­
кендерінде орналасқан кітапхана, 
клубтарда жұмыс істейтін бірқатар 
азаматтарға арнайы білім керегі 
айқындалды. Сондықтан олар үшін 
колледж қабырғасында «Кітапхана 
ісі», «Клубтар қызметін ұйымдастыру» 
мамандықтары ашылып, сырттай 
оқыту формасы ұйымдастырылды. 
Сол арқылы аталған сала қызмет­
керлері өз мамандығына сай кәсіби 
білім алды, дипломға ие болды, қыз­
метте жаңа белестерге жетуге де 
сенімі қалыптасты. Осылайша кол­
ледждің тыныс-тіршілігі тек қана 
педагогтерді даярлаумен шектелген 
жоқ. 90 жылдық мерзімде облыстың 
тарихымен бірге өсті, өзгерді, өрледі, 
өз міндетін жастар алдында өнегелі 
атқарып келеді. 

Облыстың әлеуметтік-экономи­
калық сұранысына, еңбек нарығына 
сай білім, өнер, мәдениет, спорт са­
лаларына заманауи сан түрлі ма­
мандарды даярлау жастардың тұл­
ғалық болмысын толықтыруға, 
әлеуметтендіруге, ой-санасын, зейін-
зердесін озық етуге, көркем мінез-
құлыққа ие болуға, ел мүддесіне, 
мемлекет мәртебесіне орай жұмыс 
жасауға үйретті. Бұл бағытта да 
үлгілі нәтижелер аз емес. Колледж 
түлектері арасында белгілі ғалымдар 
Б.Тұрғынбаева, А.Жұмабаева, Ж.Сү­
лейменова, Ф.Дәулетова, Қазақ­
станның еңбек сіңірген артисі 
К.Қалымбетова, Бейжіңде өткен жас­
өспірімдер олимпиадасының чем­
пионы Б.Жауынтаев, Әлем чемпионы 
Мағжан Шамшадин, бір отбасының 
3 баласын өрттен алып шығып, ер­
лігімен танымал болған облыс әкі­
мінің стипендиаты, «Төтенше 
жағдайдағы ерлігі үшін» салалық 
министрліктің төсбелгісімен мара­
патталған Қауышқан Данияр, «Жігер» 
республикалық өнер байқауының 
дипломанты «Нұргүл» халық ән-би 
ансамблі (жетекшісі талантты хо­
реограф, ҚР Мәдениет қайраткері 
Х.Сүлейменова), халықаралық бай­
қаулардың лауреаты «Япурай» сту­
денттер хоры (жетекшісі Ы.Ал­
тынсарин төсбелгісінің иегері 
С.Көздібаева), сонымен бірге теле­
арна майталмандары А.Биятова, Н.Ба­
қытбек, Ғ.Кеңшілік, ҚР Суретшілер 
одағының мүшесі Д.Тойшыбаев, кә­
сіпкерлер Ж.Әбдімәуленов, Қ.Мүсі­
репов, оқу орнының абыройын өз 
деңгейінде көтеріп келеді. 

Оқу орнында жастарды Отанын 
Мәншүктей сүйіп, патриоттық ру­
хын асқақтатуға арналған тәрбие 
жұмысының құрылымы мен жүйесі 
өзінше біртұтас құндылықтар әлемі 
деп айтар едім.  Жауынгер, Ауған 
соғысы ардагерлерінің басшысы 
Қайреддин Баймахановпен, Мән­
шүктің  жақын туысы Айман Мәме­
товамен бірнеше кездесулер ұйым­
дастырылған. «Ерлікке тағзым» залы, 
М.Мәметованың соғысқан жерлеріне 
жасалған әскери-ізденіс жорықтары 
жастардың рухын шыңдады, елдік 
қасиеттерін нығайтты. 

Қорыта келе, Ахаңның «Жастар­
дың қалай оқып, тәрбиеленуі – бәрінен 
бұрын ескеріліп, бәрінен жоғары 
қойылатын жұмыс. Мұғалім жақсы 
оқыта білгені оқу ісінің шапшаңырақ 
ілгері болуына күш берер еді» деген 
пәлсапасын педколледж ұстаздары 
ұзақ жылдар бойы берік ұстанып 
келеді. Онымен қоса, уақыт өткен 
сайын кәсіптік білім беру қызметтерін 
жалпыәлемдік практикамен ұштас­
тырып, білім берудің халықаралық 
интеграциясына ілескен сенімді қа­
дам қалыптасты. Сол себепті, өл­
кеміздің 85 жылдығына орай және 
алдағы уақытта да туған жердің та­
быстары мен жетістіктерін, игі істерін 
ізгілік жолмен жалғастыратын озық 
ойлы, заманауи жас мамандарды 
даярлауда колледж ұжымы қарқынды 
еңбек ететініне үмітіміз мол.

Әлима ӘБДІХАЛЫҚОВА,
Қазақ ССР Халық ағарту ісінің 

озық қызметкері, 
ҚР Білім беру ісінің үздігі, 

Қызылорда облысының    
Құрметті азаматы.

Білім мен 
ізденіс 
мұратқа 
жеткізеді

Қызылорда облысының мемлекеттік 
архив қорында Қазақ Халық ағарту 

институтының 1927-1935 жылдардағы 
құжаттары сақталған. Институт 1919 
жылы арнайы орта оқу орны ретінде 

Орынборда ашылып, жұмыс жасады. 
Басты мақсаты қазақ мектептеріне 

мұғалімдер даярлау еді, 1921 жылы 
онда 140 студент білім алды.

Ілімнің 
ізашары
Оқу орны 1925 жылы Қызылорда қала­

сына көшірілген. С.Сейфуллин институтта 
сабақ беріп, кейін ректор лауазымына 
көтерілген. Сондай-ақ тәжірибелі педа­
гогтер, республикада ағарту жұмысын 
ұйымдастырушы қайраткерлер С.Сейфул­
лин, А.Байтұрсынов, С.Меңдешев, Т.Жүр­
генов, Қ.Жұбанов, М.Жолдыбаев, С.Мұ­
қанов, С.Шонанов дәріс берген.

Ағарту институтында студенттер қо­
ғамтану, СССР географиясы, жараты­
лыстану, физика, қазақ әдебиеті, химия, 
халық ағарту жүйесі, саяси экономика, 
мектептану, сызу, әскери дайындық, дене­
шынықтыру пәндерін оқыған. Оқыту 
бағдарламасы екі типке бөлінген: ин­
дустриалды педагогикалық және агро­
педагогикалық. Физика-техника, химия-
биология, қоғамдық ғылымдар, тіл және 
әдебиет мамандықтары бойынша бөлім­
дерге, яғни факультеттерге бөлінген. 

Студенттерді негізгі курстарға дайындау 
үшін ағарту институты жанында дайындық 
бөлімдері мен кешкі жұмысшылар фа­
культеті ұйымдастырылды. Сонымен қатар 
оқытушыларды даярлау және біліктілігін 
арттыру бойынша сырттай курстық сектор 
болды. 

1927 жылы 10 қыркүйекте институт ке­
ңесінің мәжілісі өткізіліп, күн тәртібінде 
сабақтарды оқу жоспары бойынша бөлу 
мәселесі талқыланған. Оқу бөлімінің мең­
герушісі Қаржаубаев оқу жоспарына сәйкес 
оқытушыларға сабақтардың алдын ала 
келісімге байланысты бөлінгенін айтқан. 
Мәселен, кіші және жоғарғы топтардағы 
қазақ тілі пәні бойынша 6 сағат А.Бай­
тұрсыновқа, орыс тілі пәні бойынша 6 сағат 
С.Мұқановқа, өлкетану бойынша 2 сағат 
Т.Шонановқа, педагогика пәні бойынша 2 
сағат Қ.Жұбановқа 1, 2, 3-топтардағы қазақ 
әдебиеті пәні бойынша Т.Жүргеновке, ма­
териализм тарихы бойынша 2 сағат М.Жол­
дыбаевқа берілген. 

1928 жылдың басынан институтта 
ауыл мектептеріне қазақ мұғалімдерін да­
йындайтын 2 жылдық курс ашылып, онда 
44 қыз бала оқыған. Құжатта 1929 жылы 
Ташкент ағарту институтын Қазақстан 
аумағына көшіру мәселесі күтпеген жер­
ден және тез шешілгені туралы жазылған. 
Осыған байланысты барлық мәселе 
уақытында шешілмей, қиыншылықтарға 
әкеліп соқтырған. Институттың мүлкі мен 
материалдық құндылықтары тоналған. 

С.Сейфуллин институт Қазақстанға 
көшірілмей тұрып қызметінен босатыл­
ған, орнына Сүлеев келген. 1929 жыл­
дың қыркүйек айында Қазақ Халық 
ағарту институтына Ташкент ағарту инс­
титутының 2 дайындық курсы және 1 не­
гізгі студенттер контингенті 63 адам ауыс­
тырылды. Жалпы студенттер саны 326 
адам, 11 топ болды. 1929-1930 оқу жылының 
басында институтта 5 топ, яғни 2 дайындық 
және 3 негізгі топ болды. Институт жалпы, 
өндірістік, шаруашылық, бухгалтерлік бө­
лімдерден тұрды. 1930-1931 жылдары 
Қызылорда Қазақ ағарту институтының 
құрамына алдын ала даярлық тобы, ағарту 
институтының негізгі курсы, мұғалімдер 
курсы, жұмысшылар факультеті кірді. 

1930 жылы 15 қазаннан институт жа­
нынан тігінші үйірмесі жұмысын бастады. 

Институт зертханалық сабақтармен 
қатар студенттерге экскурсия ұйымдас­
тырып отырған. Физика, жаратылыстану, 
әлеуметтік ғылымдар бойынша теміржол 
шеберханалары, балалар мекемелері сияқ­
ты ұйымдарда экскурсиялар жоспарлы 
түрде жүргізілді. Мәскеу, Ленинград қа­
лаларына ұзақ экскурсиялар ұйымдас­
тырылды. Дәрістерді оқумен қатар 
лабораториялық сабақтар жүргізілген. Ла­
бораториялық сабақтар мынадай түрде өт­
кізілген: тапсырма тақырыбы бойынша жұ­
мысты жоспарлау, тапсырма материалын 
студенттің өз бетімен өңдеуі, оқытушының 
ақыл-кеңесі, яғни консультациясы, оқу­
шының атқарған жұмысын дербес есепке 
алу, өңделген тапсырма нәтижелері бо­
йынша қорытынды конференция ұйым­
дастырылған. 

Сол кезде институт оқытушылары мен 
студенттері елдегі сауатсыздықты жою ісіне 
белсене араласты. Оқушылардың күшімен 
аудандар бойынша сауатсыздардың ста­
тистикалық есебін анықтау жұмыстары 
жүргізілді. №7 ауылда институт ұйымының 
басшылығымен «Жас қайрат» колхозы құ­
рылып, сауатсыздықты жою пункті ұйым­
дастырылды. Олардың негізгі мақсаты 
сауатсыздықты жою болғанымен жергілікті 
жерлерде жұмысшы, шаруа, малшылар қа­
тарын құрылысқа тартып, қоғамдық іс­
ке араласуға үйрету сияқты насихат жұ­
мыстары жүргізілген. 

1930 жылы республикада педагогика 
және мұғалімдер институттарының көбеюі­
не байланысты 1933 жылы 15 қазанда жа­
былды. 

ХХ ғасырдың 1920-1930 жылдары ұлт­
тық мамандар даярлаған, қазақ жастарын 
мамандар қатарына қосқан бірден-бір ме­
кеме Қазақ Халық ағарту институтының 
тарихы туралы архив құжаттары осылай 
сыр шертеді. 

Э.ЖҮСІПОВА,
ұлттық архив қоры құжаттарын 

пайдалану және жариялау 
бөлімінің басшысы 

Шынымен, ең құнды тәр­
бие ұлттық тәрбие емес пе?! 
Сан ғасырлар бойы сараланған 
асыл құндылықтарға шынайы 
ізеттілік пен моральдық тұр­
ғыдағы тәлім қосылса құба-
құп болар еді. Халықтың өмір 
салтынан туындап отыратын 
бұлжымас ережелер мен қа­
ғидалар жиынтығы қашанда 
маңызды рөлге ие. Осы се­
бептен ұлттық тәрбиенің не­
гіздерін бір арнаға түсіріп, 
жалпы ұрпақ тәрбиесі мәсе­
лесінде тиімді пайдалана бі­
лу – бүгінде күн тәртібінде 
тұрған ең басты қажеттілік.

Қай ұлттың болсын баянды 
болашағы оның ұрпағымен 
тікелей байланысты екені 

сөзсіз. Ол екеуін бір-бірінен 
ажыратып қарау әсте мүмкін 
емес. Ата-баба аманатын 
алысқа апаратын саналы да 
салиқалы ұрпақ тәрбиелеу 
ісі бүгіннен кешікпеуі керек. 
Сонымен қатар оларды өмір­
ге бейім, заманауи сауатты, 
жан-жақты, қабілетті қоғам 
мүшесі болуға да талпынды­
руымыз керек.

Иә, әлімсақтан біздің қа­
зақ жұрты рухани зор бай­
лықтың мұрагері болып са­
налады. Әлемнің бірде-бір 
елінде жоқ бай ауыз әдебиеті 
мен мол фольклоры – ойдан 
шығарыла салынған дүние 
емес. Көзінің қарашығындай 
сақтап, ұрпақтан-ұрпаққа 

жалғап бүгінге дейін аман-
есен алып келген ата-баба­
мыздың жанкештілігі әр ұр­
пақтың жадында жаңғыруы 
қажет. Сан ғасырлар бойы 
күмбірлеген күйі, әуелеген 
әуезді әні, асқақтаған айты­
сы, таңды таңға ұрып жыр­
ланатын эпостық жырлары, 
шешімі шебер шешендік сөз­
дері, мақал-мәтелі мен жұм­
бағы, жаңылтпашы мен өтірік 
өлеңі, қоржыны ортаймаған 
қара өлеңі, ең бастысы, қа­
сиетті тілі қаншама қазақ ба­
ласын адами қалыпқа салып, 
бүтіндей ұлтты қалыптас­
тырып шығарды десеңізші?!

Бізге етене таныс тәрбие­
дегі басты бағыт делінген 
тәлім-тәрбие тұжырымда­
масында: «Әрбір адам ең 
алдымен өз халқының пер­
зенті, өз Отанының азама­
ты болу керек екенін, ұлт­
тың болашағы тек өзіне 
байланысты болатынын есте 

ұстауға тиіс. Оның осындай 
тұжырымға тоқталуына ұлт­
тық әдет-ғұрыптар мен дәс­
түрлер көмектеседі, солар 
арқылы ол жалпыадамзаттық 
мәдениетке аяқ басып, өз 
халқының мәдени игілігін 
басқа халықтарға жақын да 
түсінікті ете алады. Сондық­
тан әр ұрпақ өз кезін өткеннің 
тағдыры мен талаптарын 
объективті факторлар ретінде 
ұсынып, сол арқылы ұрпақты 
өмірге бейімдеп, оларды жи­
нақталған тәжірибе негізінде 
тәрбиелей отырып, өзінің 
ата-аналарының рухани мұ­
расын игере түсуі керек» деп 
жазылған екен. Бұған көп 
нәрсені алып-қосудың өзі ар­
тықтау.

Шынтуайтында, жас ұр­
пақты әдепті де саналы, арлы 
да абыройлы етіп тәрбие­
леу үшін ең алдымен тәрбие 
ережелеріне тірек арта оты­
рып, ұлттық дәстүрімізді, 

әдет-ғұрпымызды, дәстүрлі 
дінімізді, ата-бабаларымыз­
дан қалған мұраларды олар­
дың саналарына сіңіре білуі­
міз қажет. Ел болашағын 
туған жерді, Отанын сүйіп, 
оны қасық қаны қалғанша 
қорғай білуге үйрету, оқушы 
бойында патриоттық сезім 
мен адамгершілік сананы 
қалыптастыру – әр отбасы 
мен азаматтарының міндеті. 
Тәрбиенің қайнар көзі ата-
бабамыздан қалған даналық 
сөздер десек, біз – сол на­
сихаттың қолданушысы әрі 
қорғаушысымыз. Ендігі жер­
де елді сүюді ең асыл қасиет­
тің бірі деп бағаласақ, онда 
ұлттық тәрбиенің басыбүтін 
көрініс табуы тиіс-ақ.

Клара АБЫЛАЕВА,
№25 орта мектептің 

бастауыш сынып мұғалімі.
Қазалы ауданы

ҰЛТТЫҚ ТӘРБИЕ – ҰСТЫНЫМЫЗ
Әр жұрттың өзіне ғана тән ұлттық құндылықтары 

болады. Бұл – атадан балаға ұласып, күні бүгінге дейін 
өз маңызын жоймаған, күнделікті өмірімізден айқын 

көрініс тауып келе жатқан негізгі ерекшелігіміз.

Кең-байтақ қазақ даласы өз 
тарихында не көрмеді? Дархан 
пейілді қазақтың біразы аштан 
қырылып, тағы бірсыпырасы 
нан іздеп ел кезіп кетсе де, елде 
қалғаны малынан айырылып, 
бір үзім нанға зар болса да өзі 
сияқты аш-жалаңаш, босып 
келген, өмірінде көрмеген бөгде 
халықты өзінің бауырындай 
қабылдап, нанын, жылы төсегін, 
үй-жайын бөлісті. Әуелі славян 
кулактары мен казактар, сосын 
тегі бір туысқан қарашай мен 
балқар, әзербайжан мен Қырым 
татарлары, түріктер, діні бір 
ингуш, шешен, курд, тегі де, 
діні де бөлек қалмақ пен Еділ 
бойындағы неміс, поляк, грек, 
армян, молдаван, сонау Қиыр 
Шығыстағы корей мен қытай 
қазақтың қасиетті де киелі да
ласынан пана тапты. 

Кеңестер одағын отыз жыл 
басқарған, «халықтар көсемі» 
атанған Сталиннің қазасынан 
кейін мемлекеттің ішіндегі 
мемлекет болып есептелген 
НКВД-ОГПУ-МГБ-МВД-ны бас
қарған ұлты грузин Берия тұт
қындалып, оған сол күні ату 
жазасы қолданылды. Онымен 
бірге «Берия бандасы» аталған 
қылмыстық топтың мүшелері 
В.Меркулов, Б.Кобулов, С.Гог
лидзе, П.Мешик, В.Деканозов, 
Л.Влодзимирскийге ату жазасы 
қолданылып, барлығының жұ
байлары, т.б. жақындары Қа
зақстанға арнайы қоныстарға 
жер аударылды. Бір қызығы, 
«Берия бандасының» ішінде 
бірде-бір таза орыс ұлтының 
өкілі жоқ. В.Меркуловтың анасы, 
С.Гоглидзе мен В.Деканозов 
– грузин, Б.Кобулов – армян, 
Л.Влодзимирский – поляк, 
П.Мешик – украин ұлтының 
өкілі. Жазықсыз жазаланған 
кеңес адамдарын тірі немесе 
қаза болғаннан кейін жаппай 
ақтау процесі болып жатқанда 
мойындарында сол жазықсыз 
жазаланған миллиондаған 
адамдардың қаны бар генерал-
лейтенант, генерал-полковник, 
армия генералы кеңестік ең 
жоғары әскери атағы бар Ста
линнің жендеттеріне қатысты 
ақталу үкімдері шығарылған 
жоқ.

«Отан сатқындарының отба
сы мүшелері туралы» Заңы, 
басқа да нормативтік актілерге 
сәйкес «халық жауларымен» 
бірге олардың отбасы мүшелері 
де сотталып, қоныс аударылуға 
тиіс болатын. Бұл санаттағы 
істерді «үштік» пен «екіліктер» 
қарады. 10 маусым 1934 жылы 
КСРО Орталық Атқару Комитеті 
(ЦИК) қаулы шығарып, онда 
әскери округтар мен флоттар 
әскери трибуналдарға әскери 
қызметкерлер мен азаматтық 
тұлғалардың ішіндегі Отанын 
сатқандарға қатысты істерді 
қарауға құқық берілді. 1937 
жылғы Саяси бюро шешімімен 
Отанын сатқандардың әйелдері 
5-8 жыл лагерьлерде жазасын 
өтеуге тиіс болды. Сол кездегі 
қатаң кеңес заңнамасына сәй
кес Отанға опасыздық істе
гендері үшін әскери емес қыз
меткерлер де қылмыстық 
жауапкершілікке тартылатын. 
Бұл санаттағы жазасын өтеуші 
егер жазасын өтеуден жалтарса, 

онда оның бүкіл отбасы мү
шелерінің дүние-мүліктері, 
үй-жайы кәмпескеленіп, елдің 
солтүстік аудандарына қоныс 
аударылатын. Олардың жасөс
пірім балалары Мәскеуден 
тыс жерлерге интернат, бала
лар үйіне жолданатын. Отбасы 
мүшелері қатарына сотталу
шының әкесі, шешесі, күйеуі, 
зайыбы, ұл-қыздары, аға-апа
лары жатқызылды. 

Осыған байланысты Л.Бе
рияның барлығы 16 адамнан 
тұратын жақындары, олардың 
қатарында анасы, әйелі, апа
лары, ағалары, енесі, жезде
лері, немере ағалары мен 
қарындастары, олардың шеше
лері, қарулы күзетпен Краснояр 
өңірі мен Свердловск облысына, 
Қазақстанға қоныс ауыстыруға 
мәжбүр болды. 

Жақында шаң басқан архив
терді ақтарып, сталиндік жап
пай қуғын-сүргін кезіндегі 
бірнеше тарихи құжаттарды 
кезіктірдім. Бұлар кезінде «аса 
құпия» құжаттар қатарына 
жатқызылып, бірнеше онда
ған жылдар жалпыға танысуға 
берілмеген. Тек бірнеше лауа
зымды адам ғана танысқан. 
Бүгінде құпиялық маңызды
лығы жойылған. Құжаттар «Бе
рия бандасының» белсенді 
мүшелері, халық жаулары С.Гог
лидзе мен П.Мешиктің жақын
дарына тікелей қатысты. 

Енді осы құжаттарды зерде
леп, мазмұнына тоқталып өт
сек. 

«Қазақ ССР Ішкі істер 
министрлігінің  	 Қызылорда 

облысы басқармасы бастығы 
полковник П.И.Караваевқа

1954 жылдың 21 қыркүйе
гіндегі №9/3-10380, №2409 
нұсқау

КСРО Министрлер Кеңесі 
жанындағы Мемлекеттік Қауіп
сіздік Комитеті (КГБ) мен КСРО 
Прокуратурасы шешімімен сіз
дің облысқа халық жауы Берия 
мен оның сыбайластарының от
басы мүшелері жер аударылған.

Атап айтқанда, Қазалы ау
данының Қазалы қаласында 
Мешик Софья Ильинична мен 
Мешик Варвара Мартыновна;

Қазалы ауданының Зада
рьинск МТС-да Гоглидзе Ев
лалия Фёдоровна. КСРО Ішкі 

істер министрлігінің 8/IХ-1954 
жылғы №8260ЗП түсіндірмесіне 
сәйкес бұл тұлғаларға КСРО Ми
нистрлер Кеңесінің 1954 жылғы 
5 шілдедегі №1439-649 с мен 
КСРО ІІМ-нің 16VII-1954 жылғы 
№00597 бұйрығының 5 тармағы 
қолданылады.

Сізден жоғарыда көрсетіл
ген тұлғаларды жер аударыл
ғандардың арнайы есебіне 
алуды, оларға белгіленген тәр
тіппен жеке істер арнауды, 
олардың ай сайынғы міндетті 
тіркеуден өтуді қамтамасыз 
етуді, бұл туралы ай сайынғы 
есебін әр есепке алынғанға екі 
дана №1 «Д» формадағы есеп 
карточкасымен бізге жолдауды 
сұраймыз.

Бұл тұлғалардың жеке істе
ріне олардың КСРО Ішкі істер 
министрлігінің 6/IХ-1954 жыл
ғы №8250/ВЛ нұсқауына бай
ланысты арнайы жер аударыл
ғандардың есебіне алынуына 
негіз болатындығы туралы 
анықтама тіркеуді тапсырамын.

Қазақ ССР Ішкі істер 
министрінің орынбасары, 

полковник Николаев 
Қазақ ССР Ішкі істер 

министрлігінің «П» бөлімінің 
бастығы, подполковник 

Никулин»
Ескерту: құжаттарда тек тегі 

көрсетілген, өз аттары, әке
лерінің аттары көрсетілмеген.

«Қазақ ССР Ішкі істер ми
нистрлігінің Қызылорда облысы 
басқармасының  бастығы пол
ковник П.И.Караваевқа 

1954 жылдың 25 қыркүйе
гіндегі №9/3-10565, №2409 
нұсқау

Біздің осы жылғы 22/IХ 
№9/3-10378 нұсқауымызға қо
сымша сіздің облысқа жер ау
дарылған халық жауы Берия 
мен оның сыбайластарының 
отбасы мүшелеріне КСРО ІІМ-
нің «П» бөлімінің осы жылғы 
16/IХ №44/4-33464 нұсқауына 
сәйкес жер аударылғандар жеке 
істерінде болуы тиіс:

- ІІМ органдары (біздің 
№9/3-10378 форма анықтама
мызда көрсетілген) әкімшілік 
қадағалауға негіз;

- Жақын туысқандар тізімі 
мен мекен-жайы көрсетілген 
анкета;

- Құқықтық ереже мен бе
кітілген тәртіптегі (КСРО Халық 
Комиссарлар Кеңесінің №35-
1945 жылғы қаулылары) жария
лау қолхаты;

- Қоныс орнынан қашу не
месе рұқсатсыз тастап кету жа
уапкершілігі туралы қолхаты;

Бұл тұлғаларға қатысты 
жолданған тыңшылық құжат
тарды олардың жеке істерін
де бөлек папкада сақтау керек. 
Оларды арнайы жер аударыл
ғандар қатарына жатқызып, 
статистикалық деректерде №1 
формаға сәйкес шартты түр

де 1954 жылы КСРО Министр
лер Кеңесі жанындағы КГБ мен 
КСРО Бас Прокуроры шешімі
мен жер аударылғандар қата
рына жатқызуды». 

«Қазақ ССР Ішкі істер 
министрлігінің «П» бөлімі 
бастығының орынбасары, 

подполковник Никулин 
Қазақ ССР Ішкі істер 

министрлігінің «П» 
бөлімінің бөлімше бастығы, 

подполковник Медянов 
Қазақ ССР Ішкі істер ми

нистрлігінің 4-арнайы бөлі
мінің бастығы, полковник 

Хамидуллинге
1954 жылдың 13 желтоқса

нындағы № 9/10-5795 нұсқау
Арнайы қоныстанушылар 

С.И.Мешик, В.М.Мешик пен 
Е.Ф.Гоглидзеге қатысты №1, №1 
«Д» нысандағы толтырылған 
есеп карточкалары мен қараша 
айының статистикалық мәлі
меттері жолданады». 

«Қызылорда облысының 
ІІМБ 4 бөлім бастығы майор 
Бикинеев.

Қазақ ССР Ішкі істер 
министрлігінің Қызылорда 

облысы басқармасының  
бастығы, полковник 

П.И.Караваевқа 
№9/3-1170 ХII ай (күні 

көрінбейді) 1954 жылғы нұсқау
Арнайы қоныстанушылар 

С.И.Мешик, В.М.Мешик пен 
Е.Ф.Гоглидзеге қатысты толты
рылған есеп карточкаларын 
жолдау туралы бұған дейін 
1954 жылдың 22 қыркүйегінде 
жолданған №-9/3-10380 санды 
нұсқаудың орындалуын жедел
детуді сұраймыз.

Қазақ ССР Ішкі істер ми
нистрлігінің 4-арнайы бөлімі

нің бастығы, полковник 
Хамидуллин» 

Иә, жоғарыдағы құжаттар
дан білгеніміздей Берияның 
қандықол жендеттері С.Гоглид
зе мен П.Мешиктің жақындары 

Қазалыда жазасын өтеген. Қа
залы аудандық архив қызмет
керлерінің айтуынша, бұл ғи
мараттар әрине қазір жоқ, 
сақталмаған.

Сонымен қатар архивтен 
табылған Қызылорда облысын
да орналастырылған арнайы 
қоныстанушыларды тіркеуден 
өткізу туралы 1955 жылғы кес
теге сәйкес Сырдария ауда
нында орналасқан 4 лагерьде 

4425 қоныс аударушы болған. 
Басқа аудандар мен Қызыл
орда қаласында бұл көрсет
кіштер төмендегідей: Аралда 
3/1953, Шиеліде 3/3271, Қар
мақшыда 1/1019, Жалағашта 
1/466, Тереңөзекте 1/807, Қа
залыда1/1299, Жаңақорғанда  
1/1449, Қызылордада №597 
Орталық лагерьде 1024, №598 
Кірпіш зауыты лагерінде 1522, 
№589 Ет комбинаты лагерінде 
911, №600 Плотина құрылыс 
лагерьге 968 қоныс аударушы 
жазасын өтеген.

Сондай-ақ, Грузия КСР-нан 
келген арнайы қоныстанушы
лардың Қызылорда облысы 
аудандарында орналасуы тура
лы анықтама бар. Бұл құжатқа 
сәйкес 1956 жылдың 6 айындағы 
мәлімет бойынша Қазалы ау
данында 100, оның 40-ы Қа
залы қаласында, 19-ы Абай 
колхозында, 28-і Амангелді 
колхозында, 8-і Мұратбаев 
колхозында, 3-уі Сталин кол
хозында, 2-уі Жаңақазалы қыс
тағында. Қармақшы ауданының 
ІІІ Интернационал колхозында 
173, Сырдария ауданында 51, 
оның барлығы 1-Май атындағы 
колхозда, Шиелі ауданында 
263, оның 45-і «Авангард», 50-і 
«Большевик», 44-і «Гигант», 16-
сы «Үлгілі», 16-сы «Төңкеріс», 
18-і «Ақтоған, 34-і «Ортақшыл», 
14-і «Жөлек», 8-і «Телікөл», 11-і 
«Бәйгеқұм», Жаңақорғанда - 
256, оның 37-сі «Красная Звез
да», 125-і «Төменарық, 74-і 
Жаңақорған қыстағында, 1-уі 
Қызылорда қаласында тіркел
ген. 

Жоғарыдағы құжаттарға 
қарағанда Қазақ ССР Ішкі 
істер министрлігі мен Қазақ 
ССР Ішкі істер министрлігінің 
Қызылорда облысы басқарма
сының арасында хат алмасуға 
негіз болған Қызылорда облы
сының Қазалы ауданына қо
ныс аударылған «Берия банда
сының» белсенді мүшелері, 
халық жаулары С.Гоглидзе мен 
П.Мешиктің жақындары болған. 
С.Гоглидзенің әйелі, Гоглидзе 
Евлалия Федоровна, 1898 жылы 
туған, тұтқындалғанға де
йін Мәскеуде тұрған, жұмыс 
істемеген. П.Мешиктің анасы 
Мешик (Раппопорт) Варвара 
Мартыновна, 1875 жылы туған, 
тұтқындалғанға дейін Мәскеуде 
тұрған, зейнеткер, әйелі, Мешик 
Софья Ильинична, 1918 жылы 
туған, Мәскеуде тұрған, жұмыс 
істемеген. 

Қазақ жерінде қиын кездерін 
өткізген Мешиктердің жазасын 
өтеп шыққаннан кейінгі тағ
дыры белгісіз. Бір қызығы, 
Гоглидзе ханымдар, шешесі мен 
қызы беріге дейін өмір сүрген. 
1984 жылдың 29 қазанында 
Мәскеу түбіндегі Малахов қыс
тағында белгісіз ұрылар тере
зеден кіріп, пәтердегі екі егде 
әйелдің басынан кірпішпен 
ұрып өлтіріп кетеді. 

Хұсайын ҚОРАЗБАЕВ, 
облыстық полиция 

департаментінің бөлім 
басшысы, полиция 

полковнигі

(Жалғасы бар)

«БЕРИЯ БАНДАСЫ»: 
ЖАЗАСЫН ӨТЕГЕН ТУЫСТАР

Хабарландыру
Қызылорда МАЭ сотының 2023 жыл 

03 қазандағы ұйғарымымен Қызылорда 
қаласы, Қорқыт Ата көшесі, 26 Б мекен-
жайында орналасқан «Самат-Мунай» 
ЖШС-не БСН 010140002803, қатысты 
оңалту  рәсімін  қолдану туралы азаматтық 
іс қозғалды. Кредиторлар  талаптары 
хабарландыру жарияланған күннен бастап 
бір ай ішінде С.З.Нурмахановпен мына 
мекен-жайда қабылданады: Қызылорда 
қаласы, Байсеитова көшесі, 104/3, тел.: 
87059603400.

Қызылорда облысының ден
саулық сақтау басқармасы «Қы
зылорда облысының денсаулық 
сақтау басқармасы «Қызылорда ме
дициналық жоғары колледжі» ша
руашылық жүргізу құқығындағы 
коммуналдық мемлекеттік кәсіп
орнында байқау кеңесінің мүшелері 
лауазымына орналасуға конкурс 
жариялайды.

Конкурс өткізу күні: Конкурс 
өткізу туралы хабарландыру жария
ланған күннен бастап 30 (отыз) күн
тізбелік күн ішінде.

Конкурс өткізу орны: Қызыл
орда қаласы, Абай даңғылы 27, 
2-қабат, 207-кабинет. Қызылорда 
облысының денсаулық сақтау бас
қармасының ғимараты. Анықтама 
телефоны: 8 (7242) 40-04-51 (3007, 
3030).

Орналасқан жері: «Қызылорда 
облысының денсаулық сақтау бас
қармасының «Қызылорда меди
циналық жоғары колледжі» шаруа
шылық жүргізу кұқығындағы 
коммуналдық кәсіпорны. Индекс 
120001, Қызылорда облысы, Қызыл
орда қаласы, Ыбырай Жақаев кө
шесі, 18. Байланыс телефоны: 
8/7242/ 23-05-13, электронды пош
та: kzmedicalcollege@mail.ru.

Негізгі қызмет түрі: Кәсіп
орын қызметінің мәні білім беру 
саласындағы өндірістік-шаруашы
лық қызметті жүзеге асыру болып 
табылады.

Конкурсқа қатысушыларға 
қойылатын талаптар: Жоғары бі
лімнің, сондай-ақ мынадай талап
тардың болуы:

1. Денсаулық сақтау немесе 
ұйым бейіні бойынша және (немесе) 
экономика/қаржы және (немесе) 
бизнес және (немесе) құқық сала
сында кемінде 5 жыл жұмыс тә
жірибесінің;

2. Денсаулық сақтау немесе 
ұйым бейіні бойынша және (немесе) 
экономика/қаржы және (немесе) 
бизнес және (немесе) құқық сала
сындағы басшылық қызметте ке
мінде 3 жыл жұмыс тәжірибесінің;

3. Денсаулық сақтау және (не
месе) экономика және (немесе) 
бизнес және (немесе) кұқық сала
сындағы коғамдық бірлестіктердің 
мүшесі.

Конкурсқа қатысу туралы 
өтініштерді беру мерзімі: Кон
курсты өткізу туралы хабарлама жа
рияланған күннен бастап 30 (отыз) 
күнтізбелік күн ішінде.

Конкурсқа қатысу туралы 
өтінішке қоса берілетін құжат­
тардың тізбесі:

1. Конкурсқа қатысу туралы 
өтініш (еркін нысанда жазылған); 

2. Мемлекеттік және орыс ті
ліндеріндегі түйіндеме; 

3. Өмірбаян (еркін нысанда жа
зылған); 

4. Үміткердің жеке басын куәлан
дыратын құжаттың көшірмесі;

5. Жоғары білімі туралы құ
жаттың көшірмесі; 

6. Қазақстан Республикасы «Ең
бек кодексінің» талабына сәйкес 
жұмыскердің еңбек қызметін рас
тайтын құжаттың көшірмесі;

7. Қазақстан Республикасы Бас 
прокуратурасының Құқықтық ста
тистика және арнайы есепке алу 
комитетінің аумақтық бөлімшелері 
берген соттылығы және сыбайлас 
жемқорлық құқық бұзушылықтары 
жоқ екендігін растайтын құжаттар.

Конкурсқа қатысушы өзінің 
біліміне, жұмыс тәжірибесіне, кә
сіби деңгейіне қатысты қосымша 
ақпаратты (біліктілігін арттыру, 
ғылыми дәрежелер мен атақтар 
беру, ғылыми жарияланымдар, ал

дындағы жұмыс орнының басшы
лығынан ұсыным) беруіне болады.

Қатысушы конкурстық өтінімнің 
түпнұсқасын «Түпнұсқа» деп белгі
ленген конвертке салып мөрлейді.

Бұл конвертте қатысушының 
тегі, аты, әкесінің аты (ол болған 
кезде) және мекенжайы көрсетілуі 
тиіс. Содан кейін конверт сыртқы 
конвертке салынып мөрленеді. Ішкі 
және сыртқы конверттер:

1) шақыруда немесе мерзімдік 
басылымдағы ақпаратта көрсетілген 
мекенжай бойынша тиісті саладағы 
уәкілетті органға (жергілікті атқа
рушы органға) бағытталуы;

2) ____________________ - мемле
кеттік кәсіпорынның байқау кеңесі 
мүшелерінің конкурсы» және 
___________ дейін ашуға болмайды» 
(шақыруда немесе мерзімдік 
басылымда көрсетілген конвертті 
ашу күні мен уақыты) деген сөздерді 
қамтуы тиіс.

Конкурстық өтінім шақыруда 
немесе мерзімдік басылымдағы 
ақпаратта көрсетілген мекенжай 
бойынша жіберіледі. 

Конкурстық комиссия конкурс
тық өтінімдері бар конверттерді 
ашқан күнінен бастап бес жұмыс 
күні ішінде үміткер ұсынған құжат
тарды қарайды және үміткердің 
Талаптарға сәйкестігіне бағалау 
жүргізеді.

Конкурстық комиссия жүргі
зілген бағалаудың нәтижелері бо
йынша әңгімелесу күнін, уақытын 
және ол өткізілетін жерді көрсете 
отырып, шақыру жіберілетін, Та
лаптарға сәйкес келетін үміткер
лерді іріктеуді жүргізеді.

Құжаттарды қабылдау баста­
латын күн: Осы хабарландыруды 
мерзімді басылымда жариялаған 
күн.

ХАБАРЛАНДЫРУ

«Сыр бойы», 
«Кызылординские вести», 

«Ақмешіт 
апталығы», «Ақмешіт 

жастары» және ауданның 
барлық басылымдарына 

хабарландыру 
орналастырғыңыз келсе: 

70-00-52 телефоны арқылы 
байланысуға болады. 

E-maіl: 
smjarnama@mail.ru

Тасбөгет кентіндегі С.Майқанова 
атындағы мәдениет үйінде жазушы, жур
налист Сарбұлақ Ибрашұлының  туға
нына 75 жыл толуына орай «Жадында 
жақсылардың жүрер сөзі» атты еске 
алу кеші өтті. Оған  жазушының за
мандастары, әріптестері, ағайын-туыс
тары, дос-жарандары қатысты. Кеш за
мандастардың естеліктерімен, оның 
атқарған жұмыстары жайлы әңгімелеуден 
бастау алды. Ұзақ жыл бойы бірге қызмет  
істеген әріптесі, ақын Мұхамеджан Нұр
ханов, саяси ғылымдар докторы Әбді
жәлел Бәкір, Шиелі ауданының құрметті 
азаматы, ақын Пернебай Ізмәмбетов және 
қаламгердің зайыбы Анархан Марданова 
С.Ибрашұлының адами қасиеттері туралы 
айтты.

Оның қаламынан  «Мұстафа Шоқай», 
«Қарт Қаратау, тіл қатшы», «Мақпал түн
дер музасы-ай», «Қызғаныш  тауқыметі» 
және «Махаббат  құрмалдығы» кітаптары 
жарық көрген. 1992 жылы шыққан «Мұс

тафа  Шоқай» кітабы бүкіл түркі әлемінің  
тарихи тұлғасы, Түркістан автономиясы
ның басында болған, 21 жыл шет елде 
эмиграцияда жүріп, қазақтың  бостандығы 
үшін  күрескен   Мұстафа  Шоқай туралы 
жазылған ең алғашқы еңбек еді. 

Ә.Бәкір М.Шоқайдың өмір жолы, оның 
шетел кітапханаларында жатқан ғылыми 
еңбектерінің  зерттелуі, ол еңбектердің 
ана тілімізге аударылуы туралы мәлі
меттер айтты. Тұлға туралы толымды 
еңбек жазған С.Ибрашұлының есімін есте 
қалдыру тұрғысында ұсынысын жеткізді.

Кеште өнерпаздардың орындауында 
С.Ибрашұлының сөзіне жазылған «М.Шо
қай» әні орындалып, оның «Ассалаумаға
лейкум» өлеңі оқылды.

Соңында Сарбұлақ Ибрашұлының 
аруағына ас беріліп, Құран бағышталды. 

 
Жұмагүл БАЛАБАЙҚЫЗЫ.

Тасбөгет кенті.

Жадында жақсылардың 
жүрер сөзі

ТАҒЗЫМ

Қалдырған 
ізі мәңгілік

Сыр бойының тумасы, ұлағатты ұстаз, 
үлкенге іні, кішіге аға, аяулы жар, қадірлі әке 

құрметті және адал дос болған Тәшкенбай 
Нұрымбетов ағамыздың да өмірден озғанына 

жыл толыпты. Әттең, күйбең тіршілікпен 
жүріп уақыттың зымырап өткенін аңғармай да 

қаламыз.

Тумақ барда өлмек хақ. Дегенмен кейбір кездері 
пендешілікпен сабақ жоспарын жасағандай, «ертең 
ана істі бітірем, сосын мынаған кірісем, демалуды 
зейнетке шыққанда соң үлгерем» дейміз. Өмір өзінің 
түзетулерін сенің еркіңнен тыс ендіріп отыратынын 
естен шығарып аламыз.

Мұны айтып отырғаным, Тәшкенбай досымыз 
ортамызда ойнап-күліп, жарқылдап жүріп, бас-аяғы 
бір ай ауырды. О дүниеге кеткенде әттеген-ай деп бір-
ақ білдік.

Оның ойлаған жоспарлары, аяқсыз қалған істері, 
орындалмай қалған армандары өмірдің қамшының 
сабындай қысқа екендігін тағы дәлелдеді.

Зейнетке шыққанына бір жылдай болған, сол зей
неттің жақсылығын, қуанышын отбасымен, доста
рымен бөліссем деген арманы орындалмай қалды. Бір 
ағыспен ілесіп Тәшкенбай ағамыздың ғұмырдариясы 
өте барды.

Тұла бойы тұнған биязылық, ізеттілік, адамгер
шілігі мол ағаммен 1985 жылдың сәуір айында та
ныстым.

Ол кезде қалалық білім бөліміне №140 орта 
мектепке директордың тәрбие ісі жөніндегі орын
басары қызметіне тағайындау жөніндегі бұйрықты 
алуға келдім. Сабырсыздық танытып жан-жағыма 
жалтақтай қарап отырсам, менің фамилямды да
уыстай айтып, қарсы кабинеттен сұңғақ бойлы, тал
дырмаш келген сары жігіт шықты. Сол кезде ол 
қалалық білім бөлімінің кадр жөніндегі инспекторы 
қызметінде еді.

Міне сол кезден бастап ағамыздың әріптес әрі 
серіктес досы, інісі және сырлас достарының бірі 
болдым.

Болмысында өте мәдениетті, сабырлы да 
салмақты Тәкең адамның жан дүниесін сезе білетін 
мықты психолог еді. Кадр бөлімінде жұмыс атқаруы, 
оған сол кезеңдегі кадр саясатының қыр-сырын жетік 
меңгеруіне, шебер маман ретінде қалыптасуына 
мүмкіндік берді.

Педагог-мамандарға тұлға ретінде қарап, асы
ғыстық танытып жедел шешім қабылдамай, «Келісіп 
пішілген тон келте болмайды» қағидасын басшылыққа 
алып отыратын.

Содан болар, сол кездегі қалалық білім бөлімінің 
басшысы Сейітқасым Жүнісов ағамыздың кадр 
жөніндегі білікті де тәжірибелі көмекшісі болды.

Егемендікке қолымыз жеткеннен кейін қалалық 
білім бөлімі облысымыздағы ұлттық педагогикаға 
жаңаша көзқарас қалыптастыруда заманауи әдістерді 
іс жүзіне асырған шығармашылық үйіне айналды.

Ал жаңашыл-педагогтер Т.Дауметов, Г.Руснак, 
М.Подольский, Б.Қайназаров, Б.Остаев, З.Опал
ходжаева, Е.Червоненко, Л.Шастова, Г.Тоқсейітова, 
Р.Жавзмагина, А.Шүренов, т.б іс-тәжірибелері респуб
лика көлемінде таратылды.

Сол кезеңде еңбек еткен мұғалімдердің, мектеп 
басшыларының басым бөлігі бүгінгі күнге дейін «Біз 
– Жүнісовтің кадрлармыз» деп ерекшелеп айтып 
жүреді, яғни Тәшкенбай Нұрымбетовтің де «Жүнісов 
кадрларын» дайындауда қосқан өзіндік үлесі бар деп 
санаймын. Кейіннен №187, №217, кешкі мектептердің 
директоры ретінде педагогикалық ұжымдарға жасаған 
адал еңбегі замандастарының көз алдында.

Хадисте де айтылған ғой: «Ғалымның хаты 
өлмейді» деп, ал сол ғалымды тәрбиелеген – ұстаз. 
Сондықтан да ұстаздың келешек ұрпаққа берген 
білімі, тәрбиесі өлшеусіз.

Үлкен әулеттің көшбасшысы болған ағамыздың 
жұбайы Дариханы және өнегелі ұл-қыздары мен 
немерелерін сабырға шақырамын. Қызылорда қала
сының білім саласының өркендеуіне қосқан өзіндік 
үлесі бар Тәшкенбай Нұрымбетовтей азаматтың ісі 
өлмейді.

А.БАЙМАНОВ, 
ардагер ұстаз

Өткенде әлеуметтік желідегі айдай әлемге 
тарап кеткен, Тәжікстаннан әкелінген бау-бақша, 
жеміс-жидек көрмесін талан-таражға салған видео 
көп адамға ой салғаны анық. Ол жөнінде жа
ңалықтардан да көрсетілді, баспасөз беттеріне де 
шықты, біреулер айыптап, біреулер жақтап жат
ты. Алайда өзге ұлт емес, өз қандастарымыздың 
өрескел қылықтарына басым көпшіліктің көңілі 
қалғаны жасырын емес.

Хан Қожанасырдан сұрапты дейді: «Осы 
екеуміздің қайсымыз жақсымыз?» деп. «Әрине, сіз 
жақсысыз» депті Қожекең ойланбастан. Хан: «Ау, 
Қожа, ойланбай тез жауап қайтардың ғой» десе, 
Қожекең: «Хан ием, ойланып сөйлесем басымнан 
айырылып қалуым мүмкін ғой» деген екен.

Қазіргі заманды енді бұрынғымен мүлде 
салыстыруға келмейді. Жариялылықтың бір жақсы 
жағы, қандай жағдай болса да халық пікірін ашық 
айтуға жасқанбайтын күйге жетті. Жоғарыдағы 
жайтқа байланысты да жұртшылық жанайқай
ларын жайып салды. Әрине, қымбатшылық бар, 
ол рас, әлеуметтік жағдай да сыртқы, ішкі алыс-
беріс айналымына, шетел, ұлттық валюта, құнды 
қағаздарының ай сайын, апта сайын емес күн са
йынғы құбылысына байланысты өзгеріп тұрады. 

Бірақ ол көрмедегі жеміс-жидекті талан-та
ражға салуға, ауызашар дастарханын тонауға, 
Наурыздағы тегін палау үшін төбелес шығаруға, 
тегін донер үшін жаға жыртысуға себеп деп ой
ламаймын. Қымбатшылық та, әлеуметтік ахуал
дың тұрақсыздығы да кез келген мемлекетте 
болып жатыр емес пе? Африка мемлекеттерінде 
сүйегі терісіне ілініп тұрған ересектер тұрмақ, 
балалардың өзі таратып жатқан тегін тамақтың 
кезегін сабырмен күтіп тұрғандары байқалады. Ал 
бізге не болған өзі, ата-тегімізді айтып мақтанғанда 
алдымызға жан салмаймыз, қонақтардың қауын-
қарбызын ту-талақай етіп тонап болып, ою-
өрнек салынған тәрелкесіне дейін жұлып алып 
жатқанда сол тектілігіміз, сабыр, шыдамымыз 
қайда қалды? Біздің ата-бабаларымыз шынымен 
мұндай емес болатын әлде бұлар бір қарын 
майдың ішіндегі бір құмалақ па екен? Олай дейін 
десең, қымбатшылықты желеу қылып, беттің арын 
белбеуге түйгендердің қарасы көбірек бой көрсетіп 
қалып жүр.

Өткен ғасырдың 60-жылдарының соңында 
мектепте ән сабағынан Қобылаш Жаймұратов 
ағайымыз ұстаздық етті. Кез келген музыкалық 
аспапта ойнай алатын нағыз өз ісінің маманы, 
мейірімді, соғыстың от-жалынын, ашаршылық 
нәубетін басынан өткерген жан еді. Сабақтың 
арасында қиын күндердің естеліктерін айтып оты
ратын. Ашаршылық жылдары комсомол қатарында 
болып, үкімет тапсырмасымен аштан өлгендерді 
жинап жерлеумен, аман қалғандарды әлдендіріп, 
оңалту орталықтарына әкеліп тапсырумен айна
лысқан. «Аштан өлген адамдар, бүгінгі күні 
сендер көшеде өліп жатқан ит пен мысыққа қалай 
таңғалмайтын болсаңдар, солай әр жерде жатушы 
еді, бала болсаңдар да қиын күндер туралы сендер 

ой түйсін деп айтып жатырмын, дейтін» ол кісі. 
– Даланың кез келген жерінде, жұлма-жұлмасы 

шыққан киіз үйлердің ішінде отбасымен өліп жа
татын. Кеудесінде жаны барларын аш өзегіне 
түсіп бірден өліп кетпес үшін аздап ғана аузына 
қасықпен быламық тамызып отырамыз да, өл
гендерді топтап жерлейміз, – дегені де есімде 
қалыпты.  

Құран Кәрімде иманды адамның иманы жоқ 
адамнан саналы болатыны, өз әрекеттеріне есеп 
беретіні туралы «Өлексені, қанды етті, доңыз 
етін жеуге Алла сендерге тыйым салды. 115 аят. 
Нахыл сүресі» деген аят бар. Аяттардың растығына 
көз жеткізу үшін шетел ғалымдары лаборато
риялық зерттеу жүргізеді. Он ақ тышқанды бес-
бестен екіге бөліп екі аквариумға орналастырып, 
бір жағындағы тышқандарды піскен адал етпен, 
екінші жағындағыларын қанымен тұрған шикі 
етпен қоректендіреді. Бір аптадан соң ет беруді 
кілт тоқтатады. Сонда не болды дейсіз ғой ? 
Қанды ет жеген тышқандар аштық қысқанда төрт 
мықтысы бесінші әлсізін жеп қояды. Тағы бір 
ашыққанда үшеуі жабылып төртінші әлсізін азық 
қылады. Келесі ашығудың азабына шыдамай, 
екеуі үшіншісін қорек етеді. Соңында қалған 
екі тышқан бірін-бірі жұлмалап, күштісі әлсізін 
біраз уақыт тамақ қылады. Жалғыз қалған соңғы 
тышқан уақыт өте келе аштық қысқанда өзін-
өзі жұлып жеп, қансырап өледі. Ал піскен етпен 
тамақтандырған тышқандар біріне бірі тиіспей, 
әрқайсысы өз орындарында жатып өледі. Бұдан 
шығатын қорытынды, адал асты қорек ететін, 
саналы, иманы бекем, пейілі дұрыс адам өзгелерге 
зиянын тигізбейді, «арым жанымның садақасы» 
деп, ел-халықты ұятқа қалдыратын әрекеттерге 
бармайды.

Бір қарт кісіге жеті атасынан бері бақ қонып, 
байлық үзілмей келе жатыр екен дейді. Күндердің 
күнінде қарияның мазасы кете бастапты. 
Атасының жағдайын байқап жүрген келіні: «Ата-
ау, мазаңыз кетіп жүрген сияқты ғой, не себеп 
болды?» дейді. Сонда атасы: «Келінжан, сен де 
бір баламсың ғой, айтайын. Жеті күннен бері бір 
періште келіп, «Сенің әулетіңе жеті атаңнан бері 
үзілмей беріліп келе жатқан байлықты басқа бір 
әулетке берем» деп жүр. Мен күнде «Сәл мұрсат 
берші, ертеңге дейін, ертеңге дейін» деп жүрмін. 
Әулетіміздің бақ-берекесі кетсе, күніміз не 
болмақ?» депті. Сонда келіні. «О-ой ата, сол ғана 
ма, оған уайымдамаңыз, енді келсе, «Байлығыңды 
алсаң ала бер, бірақ пейілімді алма!» деңіз» дейді. 
Періште келесі жолы келгенде қария: «Мейлі, 
не істесең де қалауың білсін, бірақ пейілімді ала 
көрме» дегенде, періште қарттың жауабына разы 
болып: «Сенің әулетіңе пейіліңе орай тағы жеті 
атаға дейін бақ-береке ілесіп жүретін болады» 
депті.

Жаратушы Алла ел-халқымыздың, баршамыз
дың пейілімізді тарылтпасын!

Әлімжан ҚИЯС.
Әйтеке би кенті

ӨМІРДІҢ ӨЗІНЕН

Пейіліміз 
тарылмасын

Жапон күресі – дзюдо өзінің ұлттық 
ерекшелігін сақтаған, төрткүл дүниеге 

кең таралған жекпе-жек түрі. Өңірде 
аталған спорт түрінің шоқтығы биік. Бүгінге 

дейін бірнеше спортшымыз Олимпиада 
ойындарында дзюдодан ел намысын 

қорғады. Сол спортшылардың жалғасы 
балуан Абылайхан Жұбаназар биыл 

үлкен белесті бағындырып, Грузияның 
астанасы Тбилисиде дзюдодан өткен 

«Grand Slam» турнирінде күміс жүлдегер 
атанды. Араға алты ай салып, Қытайдың 

Ханджоу қаласында өткен XIX жазғы Азия 
ойындарына қатысып, қола жүлде иеленді. 

Қазалы қаласында 2000 жылы дүниеге келген 
Абылайхан қазақ күресіне 2013 жылы аяқ басты. 
Оның бозкілемдегі шапшаңдығын байқаған 
бапкері Мұхтар Күзентаев болатын. Талантты 
жасты қыран құстай баптаған бапкер мен 
еңбекқор шәкірттің ұзақ жылғы табан ет, маңдай 
тері уақыт өте ақталды. Әуелі ауданда, кейін 
облыс пен республикада спортшының жеңісті 
жолы басталды. Мәселен, республикалық «Жас 
барыс» турнирінде бес мәрте топ жарды. Кейін 
самбодан Азия чемпионы, дзюдодан Қазақстан 
жастары арасында екі дүркін жеңімпаз атанды. 
Осылайша, өзінің шын мықты екенін дәлелдеген  
балуан кейін байрақты бәсекелерде топ жарды. 

– Биыл халықаралық жарыстарда бағым 
жанды. Жыл басында Грузияда «Grand Slam-
да» үздік үштіктен көрініп, күміс жүлдені 
еншіледім. Бұған дейін «Grand Slam» және Гран-
при жарыстарында жүлде алып көрмегенмін. 
Содан әлемдік доданың екінші күні 81 келіге 
дейінгі салмақта финалға дейін төрт кездесу 
өткіздім. Жарысты екінші айналымнан 
бастап, іріктеу кезеңінде Канада және Польша 
спортшыларын тізе бүктіріп, артта қалдырдым. 
Сонан соң ширек финалда молдовалық Виктор 
Стерпуден басым түстім. Ал жартылай финалда 
татами иесі, грузиялық Дмитрий Гочилидзеден 
вазари әдісімен ұтылып жатып, таза жеңіске 
жеттім. Ақтық сында аустриялық Уашид 
Борчашвилимен алтын жүлдені сарапқа салдық. 
Спорт болған соң жеңіс пен жеңіліс қатар 
жүреді. Ол жолы маған алтын емес, күміс медаль 
бұйырды, –деді ол.

Рас, 81 келі салмақтағы бәсеке дзюдода өте 
жоғары. Әлемдік бәсекелерді есептемегенде 

ішкі біріншіліктің өзінде топ жару оңай шаруа 
емес. Оған осы кезге дейінгі жарыстарда көзіміз 
жеткен.  

– Бәсекелестің жоғары болғанының ар
қасында ысылып, оң нәтиже көрсетудеміз. Қы
тайдағы байрақты бәсекеге әлемнің кіл үздіктері 
келді. Нәтижеге көңіл толды, – дейді балуан.

Айтпақшы, сөзімізге арқау болған Ханджоу
дағы байрақты бәсекеде 81 келіде 30-ға тарта 
татами шебері бақ сынады. Абылайхан бұлардың 
көбісінің әдіс-тәсілдерін білетін болып шықты. 
Олардың кейбірімен әлемдік жарыстарда 
жолы түйіскен еді. Жарысты көгілдір экраннан 
тамашалағанда көрерменге де бұл айқын 
байқалған шығар. Әйтеуір, жартылай финалда 
тәжікстандық қарсыласы Соман Махмадбековке 
есе жіберген жерлесіміз осы сәтсіздіктен кейін 
үшінші орын үшін күресте өзбекстандық Мұса 
Собировтан басым түсті.

– Биыл Сыр спорты үшін жемісті жыл болды 
деп ойлаймын. Азия ойындарында дзюдодан 
Мағжан Шамшадин мен Нұрлыхан Шархан да 
қола жүлде иеленді. Сол сәттегі сезімді сөзбен 
айтып жеткізу мүмкін емес. Жаттықтырушы 
Қален Қалиұлына алғысым шексіз. Ендігі мақсат 
– 2024 жылы Париж татамиінде тәуір нәтиже 
көрсетіп, ел қоржынына жүлде салу. Өйткені, 
төрт жылда бір болатын Олимпиадада топ жару 
– кез келген спортшының арманы, – дейді ол.

Иә, дзюдода рейтингі жоғары спортшының 
ғана Олимпиадаға жолы түседі. Балуандардың 
босаңдық танытуына болмайды. Абылайхан 
енді осы үдеден сүрінбей шықса, байрақты 
бәсекеде ел абыройын асқақтатарына сенім 
мол.

Ұшқыштар 
ереуілі
Австралияның Перт әуежайында 

«Qantas» әуе компаниясының ұшқыш
тарының ереуілі салдарынан ондаған 
рейстер тоқтатылды. «9News» телеар
насы хабарлауынша, ұшқыштар жала
қыны 50%-ға арттыруды талап еткен. 
Ал әуе компаниясы 25%-ға көтеруге 
ғана келісіп отыр.

Айта кетсек, жалақының төмендігіне 
байланысты Ұлыбританияда да дәрі
герлердің ереуілі өтіп, 1 миллионнан 
астам адам дәрігер қабылдауына жа
зыла алмаған болатын.

Базарға шақыруға 
тыйым салынды
Түркияның Анталия провинция

сында саудагерлерге сатып алушы
ларды айқайлап шақыруға тыйым 
салынды. Ережені бұзғандарға 1295 
лира (шамамен 50 доллар) айыппұл 
салынады. Айыппұл клиенттерді «қы
занақ алыңыз» немесе «шырынды ли
мон алыңыздар» деген сияқты сөз
дермен өзіне шақырған саудагерлерге 
қатысты. Ал бұл базар сатушыларының 
мыңжылдық дәстүрі деуге болады.

Жаңа заңды Анталия базарларын 
тексеретін полиция қызметкерлері 
сатушыларға түсіндіруде. Егер бір жыл 
ішінде сатушы ережені бұзғаны үшін 
үш айыппұл алса, оған үш апта бойы 
дүкенін ашуға тыйым салынады.

Кванттық 
нүктелер
Биыл химия бойынша Нобель сый

лығын Луис Брюс, Мунга Баенди және 
Алексей Екимов иеленді. Ғалымдар 
кванттық нүктелер деп аталатын на
нометрді жартылай өткізгіш крис
талдарды ашып, синтездеген.

Кванттық нүктелер жарық шыға
ратын диодтар мен панельдер, ла
зерлер, күн батареялары мен фото
электрлік түрлендіргіштер, басқа да 
фотоэлектрлік жүйелерде қолданы
лады. Құжаттар мен бағалы қағаздарды 
қолдан жасаудан қорғайтын сияның 
бөлігі ретінде пайдалануға да бо
лады. Уақыт өте келе кванттық нүк
телер тұрмыстық электроникада да 
қолданылады деп күтілуде. Олар 
тіпті қатерлі ісікке ота жасау кезінде 
хирургтарға көмектесе алады.

«Осылайша, кванттық нүктелер 
адамзатқа ең үлкен пайда әкеледі», – 
делінген Нобель комитетінің баспасөз 
хабарламасында.

«Мақсатым – Олимпиадада топ жару»

Ақтілек БІТІМБАЙ,
«Сыр бойы»Sb

СПОРТ


